
Buyuk o‘zbek yo‘li

Qurilish tarmogʻi Navoiy kon-
metallurgiya kombinati tizimida keng 
rivojlanayotgan sohalardan biri. Bugun 
NKMK quruvchilari qurayotgan 
inshootlar kombinat ravnaqi, yurt 
taraqqiyoti, xalq farovonligiga 
xizmat qilmoqda. Ular orasida 
bunyodkorlarimizning oʻz kuchi bilan 
investitsion loyihalar asosida qurayotgan 
zamonaviy sanoat industriyasi, yaʼni 
gidrometallurgiya zavodlari, kon va 
shaxtalar, temir yoʻllar, koʻprik va 
magistrallar, ijtimoiy soha obyektlari 
yangi Oʻzbekistonning meʼmoriy 
qiyofasini yanada muhtasham etyapti.

Daxldorlik

Dunyo xaritasida bundan 32 yil muqaddam yangi suveren va 
mustaqil davlat, koʻp millatli Oʻzbekiston Respublikasi paydo boʻldi. 

Shu kundan boshlab xalqimiz Vatani, taqdiri va kelajagiga egalik 
qilish huquqini qoʻlga kiritdi. Mustaqil rivojlanish yoʻliga tushib 

oldi va keng koʻlamli islohotlar qilish imkoniyatiga erishdi. 

HAVASIM KELADI SENGA,
bolajon!

Jahon standartlari doirasida faoliyat yuritish, ichki bozorni sifat va 
xavfsizlik jihatdan tartibga solish bir tomondan iqtisodiyot rivojiga, 

ikkinchi tomondan, uni turli noqonuniy mahsulotlardan 
himoya qilishga xizmat qiladi. Bugungi kunda milliy sifat infratuzilmasini 

xalqaro meʼyorlarga moslashtirish chora-tadbirlaridan koʻzlangan 
maqsad ham shu.  

Mulohaza

Begʻubor bolaligini qoʻmsamaydigan odam boʻlmasa kerak. Biroq 
bolalik nafaqat ortda qolgan zavq-u quvonch, shirin orzular, 
balki oddiygina ehtiyoj, armonlar ogʻushi ham ekani kishini 
oʻylantirmasligi, iztirobga solmasligi  mumkin emas.

Taraqqiyot shiddati tobora ortib, global tahdidlar va transformatsiya jarayoni kuchayib borayotgan bugungi 
murakkab davrda davlatimiz oldida turgan eng muhim vazifalardan biri yosh avlodni munosib tarbiyalash va 
yoshlarga oid siyosatni samarali yuritish boʻlib qolmoqda. Mamlakatimizda yoshlar taʼlimi, bandligi, ijtimoiy 
holati, sogʻligʻi bilan bogʻliq muammolarni tizimli asosda yechish, ularning kamol topishi uchun zarur shart-
sharoitlar yaratishga katta eʼtibor qaratilishi zamirida ham ana shu ehtiyoj mazmun-mohiyati mujassam. 

QIRQ TOYLI 

QISHLOQ

Prezident tashrifidan so‘ng           

Davlatimiz rahbari joriy yil 27-28-iyul kunlari Fargʻona viloyatiga 
tashrifi chogʻida Bagʻdod tumanidagi “Xitoy” mahalla fuqarolar 
yigʻinida boʻlib, qishloqning mehmondoʻst, mehnatkash, samimiy 

odamlari bilan suhbatlashdi, ularning bugungi qaynoq hayoti bilan 
tanishdi. Bu tashrif koʻhna qishloqqa yangi hayot nafasini olib keldi, 

odamlarning kayfiyati, ruhiyatini koʻtardi. 

Davomi 3-betda
Davomi 5-betda

Davomi 2-betda

Davomi 4-betda

Davomi 4-betda

Davomi 6-betda

Biz sobiq shoʻrolar saltanati urush-

dan horib chiqqan, janggohdan hol-
siz qaytgan otalar farzandlarimiz. Biz 
“erkatoy”lar uchun tolyogʻoch tulpor-u 
patnis mashina, nonqovurdoq palov-u 
atala eng sevimli taom boʻlgani ham 
haqiqat.

Maktabga chiqishimiz ota-ona-
mizni unchalik xursand qilgan, deb 
boʻlmaydi. Chunki joʻjabirday jonni 
qornidan orttirib, shunchaki kiyinti-
rish, eng zarur kitob-daftar olib be-
rish ham nochorgina kun koʻruvchi 
oila boshilarimizga oson kechmagan. 

U zamonlarda bogʻcha u yoqda tur-
sin, qishlogʻimizdagi yagona maktab-
da parta va sinf xonasi yetishmasdi. 
Tagʻin boshlangʻich sinflardayoq bo-

lalikning oʻziga xos “yoʻnalishlari” bel-
gilab qoʻyilgandi. Bu uyimiz — mak-

tab — kolxoz dalasi va yana uyimizni 
oʻz ichiga olar, yaʼni ertalab maktab-
ga oʻqishga borardik, bir-ikki soat 
tigʻizlashtirilgan darslarni oʻqigandan 
keyin yana dalada ishlab, xuftonda 
uy-uyimizga qaytardik. 

Ayniqsa, paxta yakkahokimligi davri-
da birorta ommaviy dala yumushi, u 
yaganami, oʻtoq, chopiq yo che kanka, 
bizni chetlab oʻtmasdi. Paxta yigʻim-
terimini-ku, asti soʻramang. Te rim 
boshlanganda dalaga ketib, zax shiy-
ponlarda tunab, mavsum yakunlangan-

da uylarimizga qaytardik. Turgʻunlik  
deb atalgan yillarda sentabrda terimga 
tushib, yangi yildan oʻqishga chiqqa-

nimiz ham lof emas. Ha, maktabimiz 
ham, oʻyingohimiz ham, dam olish joyi-
miz ham hayhotdek dalalar edi, desam 
hozirgi davr yoshlari ishonmasligi tur-
gan gap. Ammo bu ayni haqiqat ekani 
oʻsha zamon uqubatlarini oʻz boshidan 
kechirganlar uchun zarracha isbot ta-

lab qilmaydigan aksioma. 

XALQIMIZ EHTIYOJI VA 

TARAQQIYOTIGA MOS

Xususan, yaqin yillardagi taraqqi-
yot natijasida Vatanimizning siyosiy, 
ijtimoiy-iqtisodiy, maʼnaviy-maʼrifiy ha-

yotida butunlay yangi davr boshlandi. 
Bu vaqt mobaynida barcha soha va 
tarmoqlarni yuqori bosqichga olib chi-
qish strategiyasi ishlab chiqildi va izchil 

davom  ettirilmoqda. Jumladan, Yangi 
Oʻzbekistonning 2022-2026-yillarga 
moʻljallangan taraqqiyot strategiyasi tom 
maʼnoda xalqimizning orzu-istaklarini, 
hayotiy ehtiyoj va zaruratlari ijobatiga 
xizmat qiluvchi dasturilamal oʻlaroq vu-

judga keldi.

BMTning Barqaror rivojlanish maqsadlariga 
koʻra, 2030-yilgacha butun dunyoda yoshlar 
ulushi yetti foiz oshishi kutilmoqda. Bu yosh-

lar masalalari ga, ularni voyaga yetkazish bilan 
bogʻliq muammolarga eʼtiborni yanada kuchay-

tirish zarurligini koʻrsatadi. Davlatimiz rahbari 
2017-yildayoq BMT Bosh Assambleyasida yosh-
lar huquqlari boʻyicha konvensiya qabul qilish 
tashabbusini ilgari surish orqali davlatlarni yosh-
lar taqdiri va kelajagi borasida masʼuliyatni oʻz 
zimmalariga olishga chaqirgandi.

Maʼrifatparvar bobomiz Abdulla Avloniy 
taʼkidlaganidek, “Har bir millatning saodati, dav-
latning tinchi va rohati yoshlarning yaxshi tar-
biyasiga bogʻliqdir”. 

Yangi Oʻzbekiston oʻgʻil-qizlarining yaxshi 
tarbiya topishidan yetuk kadr boʻlishiga qadar 
tizimli ishlar bajarilmoqda. Quvonarlisi, mam-

lakatimizning yoshlar siyosatiga oid imiji tobora 
mustahkamlanib, oʻziga xosligi bilan xalqaro ham-

jamiyat eʼtirofiga sazovor boʻlmoqda.

Bu borada mamlakatlarimizning 
qoʻshma taʼlim, kasb-hunar va oliy taʼlim 
muassasalarini ochish, ilmiy tadqiqot va 
texnologiyalar sohasida hamkorlikni ken-

gaytirish, shuningdek, innovatsion ishlan-

malarni tijoratlashtirishni nazarda tutuv-

chi qoʻshma “Yoʻl xaritasi” qabul qilindi. 
Yurtimizda Hindistonning Amity, Sharda, 
Sambram kabi oliy oʻquv yurtlari filial-
lari ochildi. Yaqin vaqtlarda esa Glocal, 
LNCT, Integral OTM filiallarini ham ochish 
rejalashtirilmoqda.

Mamlakatimizda amalga oshirilayot-
gan keng koʻlamli konstitutsiyaviy islohot-
lar jarayonida ikki mamlakat universitetlari 
oʻrtasidagi hamkorlik muhim ahamiyatga 
ega. Yaqinda Dehli universiteti taklifiga 
binoan Hindistonning Oʻzbekistondagi 
elchixonasi koʻmagida ushbu mamlakat-
ning huquqiy va taʼlim tizimi bilan tani-
shish, yuridik kadrlar tayyorlash soha-

sida oliy taʼlim muassasalari tajribasini 
oʻrganish, Hindiston va Oʻzbekiston uni-
versitetlari oʻrtasida oʻzaro manfaatli ham-

korlik aloqalari oʻrnatishni nazarda tutgan 
xizmat safarida boʻldim. 

Tashrif davomida salkam ikki yildan 
buyon universitetimiz tomonidan Hindis-

ton tashqi ishlar vazirligining maxsus gran-

ti asosida amalga oshirilayotgan Hindis-

ton Konstitutsiyasining yaratilishi tarixiga 
oid materiallarni toʻplash maqsad qilingan 
edi. Shu munosabat bilan konstitutsiyaviy 
huquq boʻyicha Hindistonning yetakchi 
mutaxassislari bilan qator uchrashuvlar, 
suhbatlar boʻlib oʻtdi. Turli davlat va oliy 
taʼlim muassasalariga tashriflar tashkil 
qilindi. Jumladan, Konstitutsiya matnini 
ishlab chiqish ishlariga bevosita rahbarlik 
qilgan Hindiston Respublikasining birinchi 
adliya vaziri, doktor Baba Sohib Ambed-

kar hayoti va faoliyatiga bagʻishlangan 
memorial muzeyning ulkan ekspozitsi-
yasi bilan tanishish hind xalqining mus-

tamlakachilik istibdodidan ozod boʻlish 
yoʻlida olib borgan uzoq kurashi haqidagi 
tasavvurimni yanada boyitdi. Bizda ham 
mamlakatimizning Asosiy qonuni boʻlgan 
Konstitutsiyamiz tarixiga bagʻishlangan 
alohida muzey tashkil etilishi muhim aha-

miyat kasb etgan boʻlardi. 

Xalqaro standart — xalqaro bozorga 
yoʻl, degani. Kelajakni oʻylagan ishbilar-
mon aynan shunday yoʻl tutishni afzal 
biladi. Bugun yurtimizda mazkur ma-

salaga jiddiy eʼtibor qaratilgan va bu ning 
uchun tegishli shart-sharoit yaratib beri-
lyapti. Jumladan, Prezidentimiz oʻtgan 
yilgi tadbirkorlar bilan ochiq muloqot 
shaklidagi uchrashuvda soʻzlagan nutqi-
da bunga alohida toʻxtalib, “...Oʻrta ko-

rxonalarning rivojlanishi va raqobatdosh 
boʻlishida xalqaro standart va serti-
fikatlash tizimini joriy etish oʻta muhim 
ahamiyatga ega. Ular ishlab chiqarishga 
qanchalik tez joriy etilsa, ichki bozorda 
sifatli mahsulotlarimiz ham koʻpayadi”, 
deya taʼkidlagan edi. 

Shundan kelib chiqib, mahalliy tad-

birkorlarga koʻmak berish tizimli yoʻlga 
qoʻyildi va bu ularga katta qulaylik 
yaratdi. Misol uchun, bir xil tovarlarga 
tashqi savdo shartnomasi doirasida 
muvofiqlik sertifikatini bir yildan osh-

magan muddatga bir marotaba berish 
tartibi joriy etildi. Natijada tadbirkor har 
safar takrorlanadigan rasmiylashtirish 
ishlaridan qutuldi. Yana bir eʼtiborli 
jihati, birgina ushbu tartib qoʻllana 
boshlagandan beri soha vakillarining 
sarflanadigan 25,7 milliard soʻm miq-

dorida mablagʻi tejalibdi. Endi bunga 
ketadigan vaqtning qanchalik tejalga-

nini oʻzingiz tasavvur qilavering. Axir, 
bungacha tadbirkor har bir shartnoma 
uchun alohida shunday sertifikat olishi 
kerak edi-da. Vaqt esa tadbirkor uchun 
juda qadrli.

Shuningdek, tadbirkorlik subyekt-
lari tomonidan sertifikatlashtirish orga-

nini aniqlab, ariza taqdim etish uchun 
sarflanayotgan oʻrtacha vaqt 3-4 kun-

dan 1 kunga, rasmiylashtirilgan mu-

vofiqlik sertifikatlarini bojxona idoralari 
elektron tizimdan toʻgʻridan-toʻgʻri olish 
vaqti 2 kunga qisqardi. Bu esa sertifikat-
lashtirish tizimi shaffofligini oshirib, qal-
bakilashtirish va korrupsiya holatlarini 
minimallashtirdi.

Bundan tashqari, Eksportni 
ragʻbatlantirish agentligi bilan ham-

korlikda meva-sabzavot, toʻqimachilik 
mahsulotlari va buyumlarini eksport 
qiluvchi 61 ta eksportchi korxonaga 
rasmiylashtirilgan muvofiqlik sertifikati 
bilan bogʻliq xarajatlar qoplab berildi. 
“OʻzTest” davlat muassasasi koʻmagida 
27,1 million AQSH dollarilik meva-

“Lochin” brendi ostida yuk tashuvchi 
mototsikllar ishlab chiqarishga ixtisos-

lashgan Qorovulbozor tumanidagi “Buxo-
ro real moto” korxonasi 2018-yilda ishga 
tushirilgan boʻlib, bugungi kunda 250 ga 
yaqin ishchi mehnat qiladi. 

Hozirga qadar asosan, yuk mo-

totsikllari xorijdan valyuta hisobiga yur-
timizga olib kelingan boʻlsa, mana bir 
necha yildirki, bunga hojat qolmadi. 
Chunki oʻzimizda ishlab chiqarilayot-
gan “Lochin” mototsikllari 1 tonna va 
undan koʻproq yuk koʻtarish quvvatiga 
ega. Ular qishloq xoʻjaligi mahsulotlari, 
 dala-dehqonchilik ishlarida, jumladan, 
issiqxonalarda yetishtiriladigan bod-
ring, pomidor va boshqa mahsulotlarni 
tashishda tirkagichli texnikalarga nis-

batan qulayligi, kam yonilgʻi sarflashi va 
boshqa jihatlari bilan ancha ustun. Ay-

niqsa, dehqon hamda fermer xoʻjaliklari 
uchun ham qulay, ham hamyonbop. Bu 
ulov chetdan xarid qilinadiganlaridan an-

cha arzon. Narxi 23 million soʻmdan 45 
million soʻmgacha.

Ayni kunda korxona rahbariyati 
bozordagi talabdan kelib chiqib 

Ochiq muloqot oldidan

O‘zbekistonda ishlab chiqarilgan

Biz va dunyo

STANDARTGA MUVOFIQLIK 

TADBIRKORGA NIMA BERADI? 
Jasur SHUKUROV, 
O‘zbekiston ilmiy-sinov va 
sifat nazorati markazi direktori

sabzavot va toʻqimachilik mahsulotlari 
Yevropa Ittifoqi, Xitoy, Qatar va MDH 
davlatlariga eksport qilindi. 

Joriy yilda 491 holatda tadbirkorlik 
subyektlari tomonidan mahsulotning 
muvofiqligini deklaratsiyalash yoʻli bilan 
muvofiqlik sertifikati rasmiylashtirilishi 

tufayli ular 785,6 million soʻm mablagʻni 
iqtisod qildi. 

282 ta fermer xoʻjaligining 11 ming 
gektar ekin maydonida esa Global 
G.A.P. va Organic xalqaro standart-
lari joriy qilinib, sertifikatlashtirildi. 
“OEKO-TEX” xalqaro standarti joriy 
qilingan toʻqimachilik korxonalari soni 
53 taga yetkazildi. 33 ta korxonaga SE 
markirovkasi olinishi oʻz mahsulotlarini 
Yevropa Ittifoqi bozoriga olib kirish im-

konini berdi.

GSP+ doirasida eksport hajmini ken-

gaytirish boʻyicha ushbu tizimda eksport 
qilinadigan 1 ming 533 xil mahsulotga 

Yevropa Ittifoqi davlatlariga belgilangan 
talablar oʻrganildi. Natijada 575 ta kor-
xona tomonidan 590 tur mahsulot Yev-

ropaning 27 ta davlatiga eksport qilindi. 
Aytaylik, Polshaga umumiy hisobda 129 
million dollarlik mahsulot sotilgan boʻlsa, 
shundan 96 million dollarligi, yaʼni 75 
foizi GSP+ asosida amalga oshirilgan.

“OʻzTest” davlat muassasasi faoliyati-
dagi eng muhim jihatlardan biri shuki, 
hududlarda faoliyat yuritayotgan 16 ta 
sinov laboratoriyasi Oʻz DSt ISO/IEC 
17025:2019 standarti boʻyicha akkredi-
tatsiyadan oʻtkazildi.

Yangi Oʻzbekistonning taraqqiyot 
 strategiyasida qayd etilgan vazifalar 
samaradorligini taʼminlash maqsadida 
2023-2024-yillarda Oʻzbekiston ilmiy-
sinov va sifat nazorati markazini yana-

da rivojlantirish konsepsiyasi ishlab 
chiqildi. 

Unga binoan, tashqi bozorga chiqa-

rilayotgan mahalliy mahsulotlar uchun 
rasmiylashtirilgan sinov bayonnomalari-
ning xorijiy davlatlarda tan olinishiga 
erishish choralari koʻriladi. Muvofiqlikni 
baholash sohasida milliy imijni yaxshi-

lash hamda koʻrsatilayotgan xizmatlarni 
raqamlashtirishni jadallashtirish, xavf 
darajasi yuqori boʻlgan (oziq-ovqat va 
qishloq xoʻjaligi, metall, elektrotexnika) 
mahsulotlarni sertifikatlashtirish yuzasi-
dan notifikatsiyalangan idora maqomini 
olish choralari koʻriladi. 

Eksportga yoʻnaltirilgan hamda ma-

halliy sanoat mahsulotlarining xalqaro 
xavfsizlik koʻrsatkichlarini (ISO, IEC, 
EN, UNECE, CODEX STAN, CISPR, SE 
markirovka, Yevropa iqtisodiy komissi-
yasi qoidalari) standartlar asosida aniq-
lash, muvofiqligini baholash boʻyicha 
sinov laboratoriyalari modernizatsiya 
qilinadi. 

Dunyoda oʻz oʻrniga ega xorijiy tash-

kilotlar bilan korxonalarda mahsulotlarni 
xalqaro Global G.A.P., Organic, Halal, 
GMO, Kosher sertifikatlashtirish hamda 
ISO standartlar boʻyicha sifat tizimlari 
keng joriy etiladi. 

Bularning bari sohada malakali kadr-
larga boʻlgan ehtiyojni oshiradi. Shu 
maqsadda muvofiqlikni baholash soha-

sida mutaxassislar tayyorlash va mala-
kasini doimiy oshirib borish maqsadida 
Germaniya, Fransiya, Turkiya, Yaponi-
ya, Janubiy Koreya, BAA, Belarus Res-
publikasi bilan oʻzaro hamkorlik keli-
shuvlari imzolangan. Yaqin kelajakda 
kadrlar layoqatini oshirishni taʼminlovchi 
kompleks tizim ishga tushiriladi. 

Umuman olganda, bugungi kunda 
mamlakatimizda ushbu yoʻnalishda 
amalga oshirilayotgan ishlar orqali yaqin 
kelajakda ijobiy natijalarga erishilishi ku-

tilayotgani diqqatga sazovordir. 
Jumladan: 
— Oʻzbekistonning Butunjahon sav-

do tashkiloti (JST)ga qoʻshilishi boʻyicha 
bajarilayotgan ishlarni hisobga olgan 
holda, xalqaro bozorda yurtimiz mahsu-

lot va xizmatlarining raqobatbardoshligi-
ni oshirish, mahalliy ishlab chiqaruvchi-
lar hamda isteʼmolchilarni himoya qilish;

— xorij bozorlariga yetkazib berilayot-
gan mahsulotlar sinov natijalarining tan 
olinishiga erishish;

— savdoda texnik toʻsiqlarni bartaraf 
etish, ichki va tashqi bozorlarda mahsu-

lot raqobatbardoshliligini oshirish;
— mamlakatimiz iqtisodiyotining 

yetakchi tarmoqlari, ijtimoiy sohalari, 
birinchi navbatda, qonun bilan tartib-
ga solinadigan sohalarda muvofiqlikni 
baholashda davlat funksiyalarini ba-

jarish boʻyicha ehtiyojlarini qoplashga 
koʻmaklashish.

Sinov va sifat nazorati tizimini ta-

komillashtirish yoʻnalishida amalga 
oshi rilayotgan bugungi saʼy-harakatlar 
Oʻzbekistonni jahon bozori bilan faol 
hamkorlik qilish va iqtisodiyotni sama-

rali rivojlantirishga qaratilgan. Sohada 
yechimini kutayotgan muammolarni 
oʻz oʻrnida hal etish, ortiqcha maʼmuriy 
toʻsiqlarni bartaraf qilish, mahsulot-
lar muvofiqligini baholash tizimini ta-

komillashtirib borish mamlakat tashqi 
iqtisodiy manfaatlarini himoya qilishga 
keng imkoniyat yaratadi.  

O‘ZBEKISTON VA 

HINDISTON
ILM-FAN, TAʼLIM 

SOHASIDAGI HAMKORLIKNING 

YANGI SAHIFALARI

Omonulla 
MUHAMMADJONOV,
Toshkent davlat yuridik 
universiteti professori, 
yuridik fanlar doktori

Hindiston parlamentiga tashrif mo-

baynida 3 milliondan ortiq turli nashrlar 
toʻplangan kutubxonada saqlanayot-
gan, 1949-yilda Taʼsis Majlisining barcha 
aʼzolari shaxsan imzo chekkan Hindiston 
Konstitutsiyasining katta hajmdagi ikki asl 
nusxasi, yaʼni asosan qoʻlda yozilgan ing-
liz va hind tilidagi nusxalari bilan tanish-

ishga musharraf boʻldim. 
Maʼlumki, Hindiston Ikkinchi jahon 

urushidan keyin 1947-yilda mustam-

lakachilik qaramligidan ozod boʻlgan 
 dunyodagi yirik davlatlardan biri. Undan 
keyin ozod boʻlgan boshqa mamlakatlar 
xalqlari uchun oʻzining asl davlatchiligi va 
dastlabki 3 yil davomida yaratilgan mus-

taqil Konstitutsiyasini yaratgan mamlakat 
sifatida maʼlum darajada uning tajribasi 
namunaga aylangan. Endilikda u “Kons-
titutsionalizmni rivojlantirishning jonli 
laboratoriyasi”, deb eʼtirof etiladi. 

Hindiston Konstitutsiyasi 70 yillik rivoj-
lanish davrida oʻziga xoslik, zamonaviy-

lik va anʼanalarning ajoyib uygʻunligini 
va eng muhimi, hozirgi dunyoning 
oʻzgaruvchan sharoitlariga mosla shish 
qobiliyatini namoyish etdi. Endilikda 
koʻp millatli, koʻp konfessiyali Hindiston-

ning rivojlanish odimlari uning samarali 
taraqqi yotini taʼminlamoqda va yorqin 
istiqboliga ishonchini mustahkamlashga 
xizmat qilmoqda. Bunda ushbu mam-

lakatning boy konstitutsiyaviy tajribasi 
alohida oʻrin egallaydi.

Oʻtgan 70 yil mobaynida mus-

taqil Hindiston Konstitutsiyasi rasmiy 
oʻzgartirishlar, sud amaliyoti yoki oddiy 
qonunlar orqali qator oʻzgarishlarga duch 
keldi. Shu vaqt ichida kiritilgan koʻplab 
oʻzgartishlar Hindiston Asosiy qonuni-
dagi koʻpgina qoidalar tuzilishini, matni 
va haqiqiy mazmunini sezilarli darajada 
oʻzgartirdi. Tabiiy savol tugʻiladi: nima sa-

babdan ushbu Konstitutsiyani oʻzbek ti-
liga tarjima qilish mutaxassislardan iborat 
ijodiy guruhdan ikki yillik muddatni talab 

etdi? Chunki Hindistonning Asosiy qo-

nuni hajm jihatdan dunyoda eng katta. U 
dastlab 90 000 ming soʻzni tashkil etgan 
boʻlsa, vaqt oʻtishi bilan unga kiritilgan 
oʻzgartirish va qoʻshimchalar tufayli hozir-
da 110 000 soʻzga yetgan. Uning matnida 
mavjud oʻziga xos ibora va atamalarni 
tarjima qilish ularning huquqiy talqini aniq 
va ingliz tilidagi matniga mos boʻlishini 
taqozo qildi. Bizni quvontirgan yana bir 
holatni alohida taʼkidlash joiz. Hindiston 
Konstitutsiyasining ingliz tilidagi nusxasini 
tarjima qilishda TDYU talabalari yaqindan 
ishtirok etdi. Bu ular uchun katta tajriba 
boʻldi, desak xato boʻlmaydi. Hindis-

ton Konstitutsiyasining oʻzbek tilidagi ilk 
nashri ikki mamlakat olimlari oʻrtasidagi 
katta koʻlamli ishlar uchun bir debocha 
vazifasini oʻtashi va yangi loyihalar, birga-

likda amalga oshiriladigan ishlarga keng 
yoʻl ochishi shubhasiz.

Hindistonning bir qator yuridik oliy oʻquv 
yurtlaridagi uchrashuvlarda Oʻzbekistonda 
amalga oshirilayotgan konstitutsiyaviy islo-

hotlarga bagʻishlangan maʼruzalar tinglandi. 
Mamlakatning yetakchi oliy oʻquv yurtlari-
dan boʻlgan Maharaja Agrasen boshqaruv 
instituti yuridik fakultetida Hindistonning 
yuridik oliy oʻquv yurtlari oʻrtasida boʻlib 
oʻtgan Butun Hindiston 3-milliy oʻquv sud 
jarayoni tanlovida Hakamlar hayʼati aʼzosi 
sifatida uning gʻoliblarini taqdirlash ma-

rosimida ishtirok etdim. Yuridik fakultetlar 
professor-oʻqituvchilari va talabalari bilan 
boʻlgan uchrashuvlarda Oʻzbekiston va 
Hindistonda oliy yuridik taʼlimning rivojlani-
shi, ushbu mamlakatlarda amalga oshirila-
yotgan konstitutsiyaviy islohotlarning dol-
zarb masalalari ham muhokama qilindi.

Muxtasar aytganda, islohotlar davrida 
yuqorida qayd etilgan sohalar rivojiga 
katta eʼtibor qaratayotgan mamlakatimiz 
uchun Hindiston bosib oʻtgan tarixiy yoʻl 
ham diqqatga sazovor boʻlib, bunda 
huquqshunos mutaxassislarning hamkor-
lik doirasini kengaytirish muhim. 

Oʻzbekiston va Hindiston strategik 
sheriklardir. Anʼanaviy doʻstona 
aloqalar asosida savdo, sarmoya, 
iqtisodiyot, madaniy gumanitar 
hamkorlik, yoshlar va taʼlim 
almashinuvlari bilan bogʻliq 
turli sohalarda, ayniqsa, yuqori 
texnologiyalar, innovatsiya, sanoat, 
dasturlash, sogʻliqni saqlash, xizmat 
koʻrsatish borasidagi hamkorlik 
soʻnggi yillarda jadal surʼatlarda 
rivojlanmoqda. Endilikda ilmiy 
va madaniy sohadagi samarali 
aloqalarni rivojlantirishda bularning 
barchasi katta salohiyat va mazmun 
kasb etmoqda.

QOROVULBOZORDAN 

JAHON BOZORIGA 
Davlatimiz rahbari 10-avgust kuni Buxoro viloyatiga tashrifi chogʻida iqtisodiyot rivoji, mahallalar 

hayoti, sanoat korxonalari va yangi ishlab chiqarish quvvatlari bilan tanishdi. 

faoliyatni yanada kengaytirish, mar-
keting ishlarini rivojlantirish haraka-

tida.
Muhimi, mototsikllar xorijga ham sotil-

yapti. Xususan, joriy yilda Tojikistonga 1 
million AQSH dollarilik mahsulot eksport 
qilindi. 

— Davlatimiz rahbari tomonidan 
ramziy tugma bosilib, korxonamizning ik-

kinchi bosqichi ishga tushirildi.  Endilikda 
yana 250 ta yangi ish oʻrni yaratiladi. 
Hozirgi kunda ishchilarimiz 

3 million soʻmdan 10 million soʻmgacha 
oylik maosh oladi, — deydi korxona 

taʼsischisi Saʼdijon Vahobov. — Bor im-

koniyatlarimizni ishga solib, “Buxoro real 
moto” korxonasi tomonidan ishlab chiqa-

rilayotgan “Lochin” brendi ostidagi mo-

totsikllarni dunyo bozoriga olib chiqishni 
rejalashtirganmiz. Korxonani ishga tushi-
rishga 30 million AQSH dollari sarflan-

gan. Uning 10 million dollari “Turonbank” 
tomonidan ajratilgan imtiyoz li kredit. 
Ishonchim komilki, loyiha tezda oʻzini 
oqlaydi. Korxonada joriy yilning oʻtgan 
davrida 170 milliard soʻmlik mahsulot 
ishlab chiqarildi. Shuning oʻzi ham za-

vodning qanday salohiyatga egaligidan 
dalolat berib turibdi, deb oʻylayman.

— Bildirilgan ishonch bizlarga motivatsi-
ya, kuch berdi. Biz bu ishonchni albatta, 
oqlaymiz. Keyingi rejamiz — elektr yuk 
mashinalari ishlab chiqarish. Bu borada 
hamkorimiz Xitoy davlati bilan dastlabki 
kelishuvga erishdik. 2025-yilga qadar ush-

bu loyihamiz ham amalga oshsa, bozorda-

gi raqobatbardosh subyektlardan biriga 
aylanamiz. Ayni paytda korxona faoliyat-
ini barqarorlashtirish, elektr energiyasiga 
boʻlgan talabni qondirish maqsadida quv-

vati 500 kilovatt boʻlgan quyosh  elektr 
stansiyasi quryapmiz, — deya izohlaydi 
korxona rahbari Sohibjon Sulaymonov.

Xulosa qilib aytganda, davlatimiz to-

monidan yaratib berilgan keng imkoni-
yatlardan foydalangan har bir tadbirkor 
oʻz salohiyatini ishga solgan holda hara-

kat qilsa, yuqoridagi korxona kabi ulkan 
natijalarga erishadi. 

Islom KARIMOV,
 jurnalist

ORZU-ISTAKLARI, TALABLARI OʻZGARDI“OʻzTest” davlat muassasasi faoliyatidagi eng muhim 
jihatlardan biri shuki, hududlarda faoliyat yuritayotgan 
16 ta sinov laboratoriyasi Oʻz DSt ISO/IEC 17025:2019 
standarti boʻyicha akkreditatsiyadan oʻtkazildi.

Boshlanishi 1-betda

BUGUNGI YOSHLAR 

KECHAGI YOSHLAR EMAS

Buyuk o‘zbek yo‘li

ULARNING ONGI, DUNYOQARASHI, 

ORZU-ISTAKLARI, TALABLARI OʻZGARDI

2023-yil 15-avgust, 161-son

Eng baxtiyor avlod bo‘lish 
saodati

Bugun yurtimizda yoshlar soni 18 mil-
liondan ziyod. Mamlakatimiz tarixida 
hech qachon oʻgʻil-qizlarga bugungidek 
keng imkoniyat va sharoitlar yaratib beril-
magan.

Eʼtibor bering: 1991-yildan 2016-yil-
gacha yoshlarga oid jami 25 ta qonun, 
farmon, qaror va boshqa meʼyoriy-huquqiy 
hujjat qabul qilingan boʻlsa, 2016-yildan 
2023-yilgacha qabul qilingan meʼyoriy-
huquqiy hujjatlar 100 dan ziyodni tash-

kil etadi.
Mamlakatimiz aholisi 2040-yilga borib 

50 millionga yetishi prognoz qilinyapti. 
Bu davrgacha aholining taxminan 60 
foizini yoshlar tashkil etishini inobatga 
olsak, ularga munosib turmush sharoiti 
yaratish uchun xavfsiz davlat, samarali 
boshqaruv, barqaror iqtisodiyot, ijtimoiy 
kafolatlar zarur ekanini yanada chuqur-
roq anglaymiz.

Bunday kafolatlar yangi tahrirda-

gi Kons titutsiyamizda mustahkamlab 
qoʻyildi. Unga koʻra, davlat yoshlar-
ning shaxsiy, siyosiy, iqtisodiy, ijtimoiy, 
madaniy, ekologik huquqlari himoya 
qilinishini taʼminlaydi. Ularning jami-
yat va davlat hayotidagi faol ishtirokini 
ragʻbatlantiradi. Yoshlarning taʼlim olishi, 
ijtimoiy va tibbiy himoyasi, uy-joyli boʻlishi, 
ish bilan bandligi uchun shart-sharoit 
yaratish davlatning konstitutsiyaviy maj-
buriyati sifatida belgilangani esa yoshlar 
hayotidagi gʻoyat muhim hodisadir. 

Bugungi yoshlar kechagi yoshlar 
emas, ularning ongi, dunyoqarashi, 
orzu-istaklari, talablari oʻzgardi. Ular 
siyosiy jarayonlarda faol qatnashib, oʻz 
fikrini dadil aytayotir. Bugungi davlat ham 
yoshlar muammolarini oʻz holiga tashlab 
qoʻygan emas. Ular uchun barcha imkoni-
yat va shart-sharoit yaratishga, dard-u 
tashvishini eshitishga intilmoqda.

Xoʻsh, yoshlarga qaratilayot-
gan  eʼtibor qaysi jabhalarda yorqin 
tasdigʻini topmoqda? Birinchi galda 
mahalla, maktab, kollej va oliy oʻquv yurt-
larida bunga yaqqol guvoh boʻlyapmiz. 
Jumladan, yoshlarning zamonaviy 
taʼlim  olishini taʼminlash bilan birga, 
turli toʻgarak, kasb-hunar va til oʻrgatish 
markazlari, sport obyektlari ochildi.

Birgina misol: 2019-2022-yillarda mam-

lakatimizda 826 ta madaniyat markazi, 
10 mingdan ziyod umumtaʼlim makta-

bida yosh larni madaniyat va sanʼatga jalb 
etishga xizmat qiluvchi 41 mingdan ziyod 
toʻgarak faoliyati yoʻlga qoʻyildi. 149 ming-

dan ortiq sport toʻgaragi tashkil etilib, ularga 
2,7 millionga yaqin oʻgʻil-qiz qamrab olindi. 
Sport yoʻnalishida tashkil etilgan loyiha va 
tanlovlarda 6,4 million yosh ishtirok etdi.

“Besh tashabbus olimpiadasi” ma-

hallalarda iqtidorli yoshlarni saralash 
va isteʼdodini namoyon etishiga keng 
imkoniyat yaratdi. Birgina oʻtgan yilning 
oʻzida ushbu olimpiadaga 13 milliondan 
ortiq yigit-qiz qamrab olindi. Imkoniyati 
cheklangan 109 ming yoshning qiziqishi-
dan kelib chiqib, shaxmat, shashka, stol 
tennisi, yengil atletika boʻyicha “Besh 
tashabbus paralimpiadasi” tashkil etil-
di. Yoshlarning sport bilan shugʻullanish 
imkoniyatini yanada oshirish maqsadida 
mahallalarda mini futbol,  vorkaut, stritbol 
sport maydonchasi va majmualari qurilib, 
foydalanishga topshirildi.

Yangi Oʻzbekistonda INSON, uning 
salohiyati va faolligi islohotlarning asosiy 
drayveri sifatida tanlangani bejiz emas. 
Chunki dunyoda toʻrtinchi sanoat inqilobi 
avj pallasiga koʻtarilayotgan, sunʼiy in-

tellekt inson bilan raqobatga kirishgan bir 
paytda davlatimiz rahbari taʼkidlaganidek, 
“...Biz nafaqat mohir paxtakor va 
bogʻbonlar oʻlkasi, balki yuqori mala-
kali IT mutaxassislar, injener va ener-
getiklar, konchi va metallurglar, fizik 
va kimyogarlar mamlakati boʻlishimiz 
kerak”.

Shu maqsadda Prezident, ijod va ixti-
soslashtirilgan taʼlim muassasalari tashkil 
etildi. Oliy taʼlim muassasalari soni qariyb 
uch barobar oshirildi va 210 taga yetkazil-
di. Maktab bitiruvchilarini oliy taʼlim muas-

sasalariga qamrab olish darajasi esa 9 
foizdan 38 foizga yetdi.

Oliy taʼlim muassasalariga kirish im-

tihonlarida eng yuqori ball toʻplagan 200 
yosh uchun Prezident granti, shuning-

dek, yurtimizdagi xorijiy oliy oʻquv yurt-
lari bakalavriat bosqichi talabalari uchun 
Prezident va davlat stipendiyalari taʼsis 
etildi.

Davlat oliy taʼlim muassasalari-
ning magistratura bosqichida tahsil 
olayotgan barcha xotin-qizlarning kon-

trakt toʻlovlari davlat byudjetidan moli-
yalashtirilmoqda. Toʻlov-kontrakt asosida 
oʻqiyotgan 255 ming talabaga 2,4 trillion 
soʻm imtiyozli taʼlim krediti, aʼlo baho-
larga oʻqiyotgan 3488 yigit-qizning shart-
noma toʻlovi uchun esa 9,88 milliard soʻm 
mablagʻ ajratildi.

Ilm yoʻlini tanlagan iqtidorli yoshlarni 
qoʻllab-quvvatlash maqsadida doktoran-
tura bosqichi uchun kvota ikki baro-
bar oshirildi. Natijada oʻtgan besh yilda 
mamlakatimiz boʻyicha 187 xotin-qiz fal-
safa doktori (PhD) ilmiy darajasiga ega 
boʻldi. Shuningdek, dunyoning eng 
yetakchi 100 talik roʻyxatiga kiruvchi 
oliy taʼlim muassasalari grantiga sazovor 
boʻlayotgan oʻgʻil-qizlarimiz soni tobora 
oshmoqda. Endi ushbu iqtidorli yoshlarni 
har tomonlama qoʻllab-quvvatlash uchun 
“El-yurt umidi” jamgʻarmasi mablagʻlari 
qoʻshimcha imtihonsiz ajratiladi. 500 ta-
lik roʻyxatdagi oliy taʼlim muassasalari 
grantini qoʻlga kiritgan farzandlarimizning 
aviachipta va yotoqxona xarajati toʻliq 
qop lab beriladi. Bugun ilmga chanqoq 
yoshlar va ota-onalar bunday imkoniyat-
dan juda mamnun. Maʼrifatparvar jadid 
bobolarimizning “Najot — taʼlimda, 
 najot — tarbiyada, najot — bilimda”, 
degani mazmuni ham aslida shu.

Yangi islohotlar davrida qishloqlarda 
270 ming gektar ekin maydoni ajratilib, 

714 ming yoshning ish bilan bandligi 
taʼminlandi. Oxirgi uch yilning oʻzida 388 
ming yigit-qizga 9,3 trillion soʻmdan ziyod 
imtiyozli kredit taqdim etildi. Mamlakatimiz 
boʻyicha 210 ta yoshlar sanoat va tad-
birkorlik zonasi tashkil etilib, 4 trillion 
soʻmlik 2,5 ming loyiha amalga oshirildi. 
Natijada yosh tadbirkorlar soni 2 barobar 
koʻpayib, 200 mingdan oshdi.

Bundan buyon ham Oʻzbekistonda 
iqtidorli va tashabbuskor yoshlar qoʻllab-
quvvatlanadi. Xususan, har bir viloyatda 
kamida 100 gektar maydonda “Yoshlar 
ijtimoiy-iqtisodiy markazi” tashkil eti-
ladi. Ushbu markaz farzandlarimiz uchun 
chinakam “loyihalar fabrikasi” boʻladi va 
erkin iqtisodiy zona maqomi beriladi. Ush-

bu markazda loyiha ofislari joylashtirilib, 
yoshlar gʻoyalarini “tayyor biznes”ga 
aylantirishga koʻmaklashiladi. Shuning-

dek, markaz hududida sanoat zonalari va 
startap loyihalar uchun kovorking may-

donchalari boʻladi. Tumanlardagi 210 ta 
yoshlar sanoat va tadbirkorlik zonasiga 
esa markazlarning filiali maqomi beriladi 
va ularda loyiha guruhlari ish yuritadi.

Yoshlarning kasb-hunarli boʻlishi, 
biznesini boshlashi uchun keng yoʻl 
ochilib, haqiqiy mulkdor sifatida 
shakl lanishi va daromad topishi  uchun 
zarur sharoit yaratilmoqda. Shu kunga 
qadar mamlakatimiz boʻyicha 498 ming 
yigit-qiz kasb-hunarga, 85 mingi tadbir-

korlikka oʻqitildi,  e-kasb.uz platformasi 
orqali 29 ming 500 nafardan ziyod yigit-
qizga zamonaviy kasb-hunarlar oʻrgatildi. 
Hududlarda 205 ta Raqamli texnologiya-

lar oʻquv markazi tashkil etilib, “Bir mil-
lion dasturchi” loyihasi doirasida 1,2 mil-
lion yosh kompyuter dasturlash asoslari 
boʻyicha bepul oʻqitildi.

Bugun yangi Oʻzbekiston yoshlari 
dunyo yoshlari bilan barcha sohada 
bellashishga tayyor. Ayni paytda ular-
ning 1,5 millioni boʻsh vaqtini chet tilini 
oʻrganishga sarflamoqda. Bunday yosh-

larni ragʻbatlantirish maqsadida xorijiy til-
larni oʻrganish jarayonida xalqaro imti-

hon tizimlari boʻyicha yuqori ball (daraja) 
toʻplagan 10,3 ming yoshning imtihon xara-

jati uchun 18 milliard soʻm toʻlab berildi. 
“Ibrat farzandlari” loyihasi ham yoshlar-
ning chet tilini ilk bosqichdan onlayn bepul 
oʻrganishiga amaliy yordam koʻrsatyapti.

Oxirgi 6 yilda yurtimiz ravnaqiga muno-

sib hissa qoʻshib kelayotgan isteʼdodli va 
fidoyi yoshlarning 758 nafari davlat mu-

kofotlariga sazovor boʻlgani ham mam-

lakatimizda yoshlar siyosatiga qaratilayot-
gan eʼtibor namunasidir.

Mahalladan boshlanayotgan 
yoshlar siyosati

Yoshlar muammosi faqat taʼlim muas-

sasalari yoki ish joyidagi mutaxassislar 
koʻmagida emas, balki uni va oilasini yax-

shi taniydigan, biladigan muhitda — ma-

hallalarda hal etilmoqda. Bu jarayonda 
mahalladagi yoshlar yetakchilarining tajri-
basi va tashabbusi muhim ahamiyat kasb 
etayotir.

Aslida, yoshlarni qiynayotgan ma-

salalarni ular bilan bir mahallada ya-

shayotgan yoshlar yetakchilaridan 
koʻra yaxshiroq biladigan yoʻq. Chun-

ki ular mahalladagi sharoit, asl holatni 
boricha, yaʼni aslicha koʻra oladi. Shu 
bois,  Prezidentimizning  ishonchli va-

killari aynan mahallalarda  faoliyat olib 
borishi har jihatdan foydali boʻlmoqda.

Yoʻlga qoʻyilgan yaxlit vertikal boshqa-

ruv tizimi natijasida mahallada yoshlar 
uchun 100 dan ortiq imkoniyat yara-

tildi. Yoshlar murojaatlarini koʻrib chi qish 
muddati 30 kundan 5 kunga, yordam 
koʻrsatish 40 kundan 16 kunga qisqar-
tirildi. Yoshlar yetakchilari hududdagi 14-
30 yoshli yigit-qizlarning ijtimoiy holati, 
ish bilan bandligi va salomatligiga oid 
maʼlumotlarni jamlab, “Yoshlar balansi”ni 
shakllantirmoqda. Yetakchilar tavsiyasi 
asosida koʻrsatiladigan yordamlar turi 
esa 11 tadan 25 taga yetkazildi.

Xususan, “Yoshlar daftari” tizimi yigit-
qizlarning ish bilan bandligini taʼminlash, 
ularni ijtimoiy, huquqiy, psixologik qoʻllab-
quvvatlash borasida tom maʼnoda imkoni-
yatlar daftari vazifasini oʻtamoqda. Oʻtgan 
ikki yilda ushbu daftar orqali 798 mingga 
yaqin yoshga qariyb 1 trillion soʻmlik yor-
dam koʻrsatildi. Jumladan, ehtiyojmand 
oilaga mansub 58 ming talabaning oʻqishi 
uchun kontrakt puli toʻlab berildi.

“Yoshlar daftari” yordamida 31 ming-

dan ortiq yigit-qiz anʼanaviy va zamonaviy 
kasb-hunar boʻyicha oʻqitilmoqda. Shu 
kunga qadar zamonaviy kasblar va xori-
jiy tillarga 18,8 ming, anʼanaviy kasblar-
ga esa 13,4 ming yosh oʻqitildi. Buning 
uchun 80 dan ortiq turdagi kasbiy taʼlim 
yoʻnalishiga 53,8 milliard soʻm yoʻnaltirildi.

Endi “Yoshlar daftari” jamgʻarmasi 
mablagʻlarini ishlatish tizimi ham 
oʻzgaradi. Xususan, yoshlar uchun kasb-
ga oʻqish, mehnat qurollari, urugʻ-koʻchatga 
subsidiya kabi turdosh xizmatlardan bir vaqt-
ning oʻzida foydalanish imkoniyati yaratiladi. 
Oʻsha hududdagi urugʻ-koʻchat xoʻjaliklaridan 
urugʻ va koʻchat sotib olishi uchun toʻgʻridan-
toʻgʻri 2,5 million soʻm beriladi. “Yoshlar daf-
tari” bilan ishlashda yigit-qizlarni animatsiya, 
dizayn, logistika operatori, gid kabi zamo-

naviy kasblarga oʻqitishga ham alohida 
 eʼtibor qaratiladi. Bu tizimga maktab larning 
10-11-sinf oʻquvchilari ham qamrab olinadi. 
“Yoshlar daftari” jamgʻarmalari mablagʻining 
kamida 40 foizi aynan kasb-hunarga 
oʻqitishga yoʻnaltiriladi.

Shuningdek, joriy yilda zamonaviy 
kasblar boʻyicha kamida 25 ming yigit-
qiz oʻqitiladi. Ushbu daftar orqali taqdim 
etiladigan ijtimoiy-iqtisodiy xizmat turlari 
2023-2024-yillarda 1,5 barobargacha oshi-
riladi. “Yoshlar daftari” va xorijdan qaytib 
kelgan mehnat migrantlari roʻyxatiga kiri-
tilgan yoshlarga dehqon xoʻjaligi yuritishi 
uchun yer uchastkalari soddalashtirilgan 
tarzda, alohida tanlov asosida ajratiladi.

Yangi imkoniyatlar 
bo‘sag‘asida

Bunday islohotlar tobora takomil-
lashib, yangicha bosqichda davom et-
moqda. Jumladan, davlatimiz rahbari-
ning yoshlar siyosati sohasidagi ishlar 
natijadorligini oshirish hamda ular bi-
lan ishlash tizimini yanada takomil-
lashtirish boʻyicha chora-tadbirlarga 
bagʻishlangan videoselektor yigʻilishida 
bergan topshiriqlari asosida yoshlar bi-
lan ishlash boʻyicha yanada samarali 
tizim joriy qilindi.

Xususan, 14 yoshdan 30 yoshgacha 
boʻlgan 9 million yoshning ijtimoiy ahvoli, 
qobiliyati va qiziqishi oʻrganilib, 3 toifaga 
ajratildi. Endi ular bilan manzilli, aniq me-

zonlar asosida “mahalladan vazirlikka-

cha” tizimi asosida ish olib borilmoqda.
Birinchi bosqichda “ahvoli ogʻir” toi-

fasiga kiritilgan, davlatning gʻamxoʻrligi 
va eʼtiboriga muhtoj 396 ming yigit-qiz har 
bir vazir va uning oʻrinbosarlari, viloyat, 
tuman va shahar hokimlari, sektor rah-

barlari, rektorlar, Milliy gvardiya va harbiy 
qism komandirlariga nomma-nom biriktiril-
di. Ular endi oʻz himoyasidagi yoshlarning 
kasb-hunar oʻrganishiga, kredit, sub-
sidiya olishi uchun kafillik qilish orqali 
ish bilan bandligiga koʻmaklashadi.

Ikkinchi bosqichda “oʻrta” toi-
fadagi — hayot taqozosi bilan ras-

miy sektordan ish topa olmagan, le-

kin iqtisodiy faol 4,8 million yoshning 
jamiyatda oʻz oʻrnini topishiga yordam 
beriladi.

Uchinchi bosqichda “yaxshi” toifaga 
kiritilgan, namunali oʻqiyotgan, tadbirkor-
ligini yoʻlga qoʻygan, rasmiy sektorda ish-

laydigan, qobiliyatli, ijtimoiy faol 4,2 mil-
lion yosh bilan alohida ishlanadi.

Turli suhbatlarda yoshlar mahal-
lasida sport bilan shugʻullanishga 
sharoit hamda koʻngilochar mas-
kanlar yetishmasligi toʻgʻrisida fikr 
bildirgan. Shu bois, birinchi bos-
qichda viloyat markazlarida, keyincha-
lik tumanlarda kecha-yu kunduz ish-

laydigan yoshlar sayilgohlari tashkil 
etiladi. Ularda sport, kibersport va in-

tellektual oʻyinlar, kitobxonlik, karaoke 
 uchun sharoit yaratiladi. Shuningdek, 
har bir tumanda “Yoshlar sayli” va ijod 
koʻchalari, oliy taʼlim muassasalarida 
sport ligalari, kovorking va teatr studi-
yalari tashkil qilinishi belgilangan.

Bundan tashqari, “Yangi Oʻzbekiston 
yoshlari tashabbuslari” jamgʻarmasi 
va elektron platformasi faoliyati yoʻlga 
qoʻyiladi. Jamgʻarmaga 100 million dol-
lar yoʻnaltirilib, iqtidorli yoshlarning eng 
yaxshi gʻoya, startap loyihalariga qulay 
va yengil shartlarda, zarur boʻlsa, foiz-
siz ajratiladi.

IT parklar boʻyicha tajribadan kelib 
chiqib, hududlarda “Kreativ park”lar 
ham tashkil etiladi. Ularga IT park rezi-
dentlariga berilgan imtiyoz va yengillik 
qoʻllanadi. Shuningdek, maktablardagi 
toʻgaraklar jihozlanib, murabbiylar qoʻllab-
quvvatlanadi. “Barkamol avlod” bolalar 
maktablari faoliyati samaradorligi oshirila-

di. Yoshlar oʻrtasida kasb-hunar olimpia-
dalari tashkil qilinadi. Buxoro, Samar-
qand, Xiva, Termiz, Shahrisabz, Qoʻqon 
kabi turistik majmualar, shahar va tuman-

lardagi markaziy parklarda ochiq osmon 
ostidagi kutubxonalar tashkil etiladi.

Shu bilan birga, oʻz hisobidan kutubxo-
na barpo etayotgan tashabbuskorlarga 
oʻzbek va jahon adabiyotining mingtadan 
durdona asari olib beriladi. Ular davlat hi-
sobidan kompyuter bilan jihozlanib, Milliy 
kutubxona bazasiga ulanadi.

Yosh kadrlarga ishonch

Mamlakatimizda yoshlar siyosatiga oid 
tizimli ishlar natijasida tashabbuskor, is-

lohotlarni amalga oshirish va joylardagi 
muammolarni hal etishga qodir yosh kadr-
lar zaxirasi shakllantirildi. Hozir aynan 
shunday yoshlarga ishonch bildirilib, masʼul 
lavozimlarga tayinlanmoqda. Davlatimiz 
rahbari Oliy Majlis palatalari qoʻshma majli-
sidagi nutqida davlat obroʻsiga putur yetka-

zayotgan ayrim amaldorlar haqida toʻxtalib, 
“Ularning oʻrniga bilimli, Vatan va xalq 
tashvishi bilan yashaydigan yosh-yosh 
yigit-qizlarni qoʻyamiz”, degani ham be-

jiz emas.
Zotan yoshlarning mansab pillapoya-

laridan koʻtarilishiga berilgan bunday 
ragʻbat ertaga samara berishi shubhasiz. 
Bu haqda Prezidentimiz bunday dedi: 
“Mana, safimizga yurtimizdagi, chet el-
dagi nufuzli oliygohlarda oʻqigan, yirik 
kompaniyalarda ishlagan qancha-qan-
cha salohiyatli yoshlar kirib kelmoqda. 
Men ularning timsolida, avvalo, ertangi 
kunimizning yangi rahbarlarini, hudud, 
tarmoq va sohalarning mohir boshqa-
ruvchilarini koʻraman”.

Davlatimiz rahbari kelajagimiz egala-

rini yaratilayotgan sharoit, berilayotgan 
imkoniyatdan samarali foydalanishga 
chaqirib, “Yoshlik — gʻanimat, vaqt — 
gʻanimat, fursat borida otni qamchi-
lang! Davlatimiz, xalqimiz yaratib be-
rayotgan imkoniyatlarning qadriga ye-
ting! Dunyoga oʻz soʻzingizni ayting!” 

dedi.

Xulosa

Ayni paytda yoshlarga oid davlat si-
yosatini samarali qoʻllash hamda yosh-
lar bilan ishlash va ularning intilishini 
qoʻllab-quvvatlashga qaratilgan “Yangi 
Oʻzbekiston yoshlari strategiyasi” ishlab 
chiqilmoqda. 

Strategiya mazkur sohani 2030-yil-
gacha rivojlantirish, ushbu yoʻnalishda 
erishiladigan aniq maqsadli mezonlarni 
belgilash hamda yoshlarni Vatanga sa-

doqat ruhida tarbiyalashga qaratilgan 
vazifalarni oʻz ichiga oladi.

Yoshlarga oid bunday islohotlar toʻxtab 
qolmaydi, aksincha, farzandlarimizni har 
tomonlama qoʻllab-quvvatlash, ularga 
yanada koʻproq imkoniyat va sharoitlar 
yaratish borasida yangicha yondashuvlar 
asosida keng koʻlamli islohotlar olib bo-

riladi.
Bu qoʻllab-quvvatlovga javoban 

oʻgʻil-qizlarimiz marrani yanada baland 
olib, mustahkam iroda va katta shijoat bi-
lan eng baland choʻqqilarni egallashi lozim. 
Zero, bugun maktab, kollej, texnikum va 
oliy taʼlim muassasalarida bilim olayot-
gan, tadbirkorlik bilan shugʻullanayotgan, 
Qurolli Kuchlarimiz safida Vatan oldidagi 
burchini sharaf bilan ado etayotgan, ish-

lab chiqarish, qurilish, ilm-fan, taʼlim, tibbi-
yot, madaniyat, adabiyot va sanʼat, sport 
sohalari, qolaversa, zamonaviy axborot 
texnologiyalari olamiga dadil kirib borayo-

tgan, katta orzu-umid bilan yashayotgan 
18 milliondan ziyod oʻgʻil-qiz — mam-

lakatimizning bebaho boyligi, oltin zaxira-

sidir. Mana shu beqiyos kuch bilan yangi 
Oʻzbekistonni, Uchinchi Renessans poy-

devorini bunyod etamiz.

LOYIHA MUKAMMAL BO‘LSA, 

INSHOOT MUSTAHKAM BO‘LADI

QIRQ TOYLI QISHLOQ

Nigoh

Har yili avgust oyining ikkinchi yak-

shanbasida mamlakatimiz qurilish sohasi 
xodimlari kasb bayramini nishonlaydi. Bu 
gal ham ushbu sanani mamlakatimiz qi-
yofasini tubdan oʻzgartirib, hayotimizning 
yanada obod va farovon, fayzli boʻlishiga 
xizmat qiluvchi ezgu ishlar bilan kutib 
oldik. Prezidentimizning bayram muno-

sabati bilan yoʻllagan tabrigida eʼtirof etil-
ganidek, xalq manfaatini oʻylab, mustah-

kam va koʻrkam imoratlar qurish, ravon 
yoʻl va koʻpriklar bunyod etish  dunyodagi 
eng savobli va xayrli ishlardan biridir.

Quruvchilik — sharafli kasb.  Uning 
yuki qanchalik zalvarli, masʼuliyatli va 
mashaqqatli ekanini yaxshi bilamiz. 
Qurilishda loyihani mukammal ishlab 
chiqishdan tortib, inshootning soʻnggi 
pardozini bajarguncha boʻlgan har bir 
bosqich eʼtibor, mahorat, tajriba, fidoko-

rona mehnat talab etadi. Sohada sifat 
va samaradorlik birinchi oʻrinda turadi. 
Chunki yoʻl qoʻyilgan oddiy xato ham 
katta muammolarni keltirib chiqarishi 
mumkin. Shu bois, har bir ishni pishiq-
puxta amalga oshirish doimiy diqqat-
eʼtiborimizda. 

Ayni paytda investitsion loyihalar 
asosidagi qurilishlarimiz qamrovi ancha 
keng. Barchasi yirik loyihalar. Quruv-
chilarimiz ularni tez va sifatli roʻyobga 

Qishloqning Xitoy deb atalishi boʻyicha 
ikkita rivoyat bor. Ulardan biriga koʻra, bu 
yerdagi oʻtloqda ikki aka-uka qirqta toy 
boqib, shu yerda qoʻnim topgan. Ikkinchi 
rivoyatga koʻra esa Qoʻqon xonining qirq-

ta toyi shu yerlarda yoʻqolib qolgan. 
Yillar davomida quloqdan-quloqqa 

oʻtib kelgan “Qirqta toy” soʻzi oʻz shakl-
shamoyilini oʻzgartirib “Xitoy” boʻlib ket-
gan ekan. Aslida, har bir rivoyat ortida 
hayot haqiqati yotadi. Qadimdan sersuv, 
oʻtloq maskan sifatida eʼtirof etilgan qadim 
qishloqda hozir ham chorvachilik, deh-
qonchilik rivojlangan.

Qishloqda 2 ming 800 ga yaqin aholi 
yashaydi. Keyingi yillarda aholi turmush 
tarzi va farovonligini oshirish, xizmat 
koʻrsatish va sanoat tarmoqlari faoliyatini 
rivojlantirish borasida amalga oshirilayot-
gan islohotlar hududni har jihatdan obod 
goʻshaga aylantiryapti.

Eski, pastqam devorli uylar oʻrnida 
zamonaviy uy-joy, savdo va xizmat 
koʻrsatish maskanlari qad rostladi. Na-

faqat tomorqachilik, shu bilan birga, tikuv-
chilik, mebelsozlik, temirchilik, parran-

dachilik, baliqchilik yoʻnalishlarida yangi 
ishlab chiqarish tarmoqlari tashkil etildi. 

Asosan, yosh kadrlardan tashkil topgan 
mahalla “beshligi” faolligi, aholining ham-

jihatligi tufayli “Tashabbusli byudjet” loyi-
hasi doirasida 4,5 kilometr ichki yoʻlning 
bir qismi asfaltlandi, bir qismiga shagʻal 
yotqizildi. Ichimlik suv, elektr taʼminoti 
tubdan yaxshilandi, 2 ta transformator 
oʻrnatildi. Ravon koʻchalar, obod va fayz-
li xonadonlarning bugungi koʻrinishidan 
koʻz quvnaydi, dil yayraydi. Ezgu maqsad 
yoʻlida amalga oshirilayotgan hayotbaxsh 
islohotlar odamlar kayfiyatini koʻtarib, 
yangi marra, maqsad sari undamoqda.

— Davlatimiz rahbarining xonadoni-
mizga kelganidan koʻnglimiz togʻdek 
koʻtarildi, — deydi mahalla faxriysi 
Abdugʻaffor Xalilov. — Moʻtabar meh-

monimiz bilan diydorlashuv onlaridagi 
hayajonlarimni soʻz bilan ifodalay olmay-

man. Shavkat Mirziyoyev biz bilan oʻta 

obod manzillar

Prezident tashrifidan so‘ng           

Farhod BAHRONOV,
“Navoiy kon-metallurgiya kombinati” AJ 
bosh direktorining investitsiyalar va kapital qurilish 
bo‘yicha o‘rinbosari

Bugungi kunda kombinatda Kapital qurilish, investitsiyalar, 
kon boshqarmalarida qurilish boʻlimlari, Zarafshon qurilish 
boshqarmasi, uning tasarrufidagi 3 ta qurilish-montaj jamoasi 
hamda 1 ta qurilish tresti mavjud boʻlib, ularda 3,5 ming 
nafardan ziyod quruvchi-muhandis mehnat qilmoqda. Ularning 
aksariyati yoshlardir. 

chiqarishga intilmoqda. Vaholanki, 
yaqin-ya qingacha ishlab  chiqarishga 
doir loyihalar faqat chetdan jalb etilgan 
quruvchi-muhandislar tomonidan amal-
ga  oshirilardi. Bugungi kunda bundan 
toʻla voz kechilib, barchasini oʻzimizning 
quruv chilar bajaryapti. 

Bu boradagi dastlabki saʼy-harakatlar 
4-gidrometallurgiya zavodini barpo etish 
va Muruntov konida jahonda yagona 
boʻlgan tik qiya konveyerni oʻrnatishdan 

boshlangan edi. Mazkur yirik loyihalar-
ning muvaffaqiyatli amalga oshirilishi 
oʻzimizga ishonchni yanada oshirdi. 

Eng avvalo, moddiy-texnik bazamiz-

ni yanada mustahkamladik. Parkimiz 
zamonaviy qurilish texnikasi hisobiga 
kengaydi va hozir 500 ga yaqin turli 
mashina-mexanizmga egamiz. Bunday 
imkoniyatlar ishimiz surʼati va sifatining 
yanada yaxshilanishiga xizmat qilmoqda.

Yana bir ahamiyatli jihati, zarur qurilish 

materiallari korxonamizning oʻzida ishlab 
chiqarilayotgani. Bu, birinchidan, obyekt-
lar qurilishi xarajatlarini sezilarli pasay-

tirish, mablagʻni iqtisod qilish, ikkinchi-
dan, qurilish maydonlariga materiallarni 
yetkazib berishda uzilishlar boʻlmasligi, 
uchinchidan, yangi sexlar tashkil etilishi 
hisobiga yoshlarimiz uchun ish oʻrinlari 
yaratishga imkon berdi. 

Hozirgi kunga kelib 24 turdan ortiq 
qurilish mahsulotlari oʻzimizda ishlab 
chiqarilmoqda. Temir-beton, metall kon-

struksiyalar, gʻisht, qum, ohak, shagʻal, 
eshik-derazalar, polietilen quvurlar kabi-
lar shular jumlasidan. Keyingi yetti yilda 
859,1 milliard soʻmlik qurilish materiallari 
ishlab chiqarishga erishildi. Ayni payt-
da esa ehtiyojdagi mahsulotlar turini 
bosqichma-bosqich koʻpaytirish cho-

ralari koʻrilyapti. Ish hajmi va surʼati ham 
shunga mos ravishda yildan-yilga oʻsib 
boryapti. Misol uchun, 2016-yilda atigi 
189,6 million dollar hajmida ish bajargan 

boʻlsak, 2022-yilda bu koʻrsatkich 486 
million dollarga yetdi. 

Kombinat faoliyatida investitsiya 
dasturi alohida oʻrin tutadi. Binobarin, 
2017-2022-yillarda ushbu dastur asosida 
28 ta investitsion loyiha amalga oshirildi. 
Bular sirasiga 5-, 6-, 7-gidrometallurgiya 
zavodlari, 2-gidrometallurgiya zavodining 
“B” bloki, yangi ochilgan Turboy, Balpantov 
va Tomdibuloq konlarini gidrometallurgiya 
zavodlari bilan bogʻlovchi 82,6 kilometrli 
temir yoʻl, koʻprik va magistral yoʻllarni 
kiritish mumkin. Shu bilan birga, kombi-
nat homiyligida Zomin tumanida NKMK 
sanatoriysi, Zarafshon shahrida favvoralar 
sayil gohi, Uchquduq tumanida “Oltinkoʻl” 
dam olish majmuasi va boshqa obyektlar 
barpo etildi. Bu kabi ishlarimiz kon-metal-
lurgiya sohasida katta yangilik, bunyodkor-
lik yoʻlida esa ulkan qadam boʻldi. 

Bunga yana bir misol sifatida 5-gidro-

metallurgiya zavodi qurilishini olaylik. 
Uni yangi asrning haqiqiy bunyodkorlik 

namunasi, deyish mumkin. Zavodning 
zamonaviy qiyofasi, oʻziga xos ishlab 
chiqarish yechimlari, oʻrnatilgan innovat-
sion texnologiyalarni koʻrib havasingiz 
keladi. Qolaversa, korxona belgilangan 
muddatdan oldin bunyod etildi. Bu, shak-
shubhasiz, sahro injiqlariga qaramay, 
yelkama-yelka ishlagan quruvchilar, 
mutaxassis-u muhandislar mehnati, ort-
tirgan tajribasining amaliy mahsulidir.

Agar yoʻlingiz Zarafshon shahri, 
Uchquduq tumani markazi, Zarkent 
qoʻrgʻoni va boshqa hududlarga tushib 
qolsa, qad rostlagan muhtasham uy-
joylar, ijtimoiy obyektlar, favvoralar, 
madaniyat va istirohat bogʻlari, dam olish 
maskanlariga koʻzingiz tushadi. Obodlik 
koʻngildan, oʻzing yashayotgan manzildan 
boshlanadi, deb shunga aytsalar kerak. 

Bugungi kunda kombinatda Kapital qu-

rilish, investitsiyalar, kon boshqarmalar-
ida qurilish boʻlimlari, Zarafshon qurilish 
boshqarmasi, uning tasarrufidagi 3 ta qu-

rilish-montaj jamoasi hamda 1 ta qurilish 
tresti mavjud boʻlib, ularda 3,5 ming na-

fardan ziyod quruvchi-muhandis mehnat 
qilmoqda. Ularning aksariyati yoshlardir. 

Ayni paytda quruvchilarimiz mam-

lakatimiz mustaqilligining 32 yilligini 
yorugʻ yuz, katta mehnat yutuqlari bilan 
kutib olmoqda. Jumladan, 6-gidrometal-
lurgiya zavodi, Toʻdakoʻl dam olish baza-

sida xalqaro shaxmat maktabi, Zarafshon 
shahrida 504 oʻrinli ixtisoslashtirilgan 
maktab-internat foydalanishga topshirish 
uchun toʻliq shay holga keltirildi.

Qurilish sohasidagi istiqbol marralari-
miz katta. Jumladan, investitsiya das-

turi doirasida qiymati 513,5 million dol-
lar boʻlgan 12 ta loyiha jadal surʼatlarda 
amalga oshirilmoqda. Uning 155,8 mil-
lion dollari qurilish-montaj ishlariga toʻgʻri 
keladi. Shuningdek, hali oldimizda qiy-
mati 390 million dollar boʻlgan Muruntov 
konini oʻzlashtirish (5-navbati), uning 
2-bosqichi va qiymati 55 million dollar 
boʻlgan “Yangi Dovon-Toshkon konlarida 
maʼdan qazib olish majmuasini qurish” 
kabi loyihalarni 2026-yilgacha amalga 
oshirishdek masʼuliyatli vazifalar turibdi. 
Bu loyihalar roʻyobi yurtimiz iqtisodiyoti 
rivojiga katta hissa qoʻshadi, albatta.

samimiy, qadrdonlardek ochiq suhbat 
qurib, hayotimiz, muammolarimiz haqida 
oʻzimizdan eshitish niyatida ekanligini 
bot-bot taʼkidladi. Gaplarimizni  eʼtibor bi-
lan tinglab, koʻplab maslahat, oʻrinli tak-

liflar berdi. Koʻp yillar qishloq xoʻjaligi va 
boshqaruv idoralarida faoliyat yuritdim. 
Qayerda ishlamay, el-yurt manfaatini bar-
cha narsadan ustun qoʻydim. Turmush 
oʻrtogʻim Raʼnoxon bilan besh farzandni 
tarbiyalab, elga qoʻshdik. Bugun ularning 
rohatini koʻrib, keksalik gashtini surib ya-
shayapmiz.  Prezidentimiz kelib-ketgani-
dan buyon, xonadonimizdan mehmonlar-
ning qadami uzilgani yoʻq. Hamma bizga 
havas qilib, taassurotlarimizni soʻrayapti.

Darhaqiqat, davlatimiz rahbari tashri-
fidan soʻng mahalla yana obodlikka yuz 
tutdi. Hududdagi 22-umumtaʼlim maktabi 
 uchun 210 oʻrinli qoʻshimcha bino,  mahalla 
fuqarolar yigʻinining zamonaviy binosini 
qurish borasida amaliy ishlar boshlandi. 

Mahallada aholi oʻrtasida tadbirkor-
likni rivojlantirish, odamlar bandligini 
taʼminlash orqali kambagʻallikni qisqar-
tirish borasida koʻplab amaliy ishlar olib 
borilmoqda. Shu kunlarda “mahallabay” 
oʻrganish  jarayonida aniqlangan 187 

nafar ishsiz, ijtimoiy himoyaga muhtoj 
aholi bandligini taʼminlash, ularni qoʻllab-
quvvatlashga alohida eʼtibor qaratilyapti. 

Abdurahmon Jalolov 12 sotix may-

donda sabzavotchilikka ixtisoslashgan 
dehqon xoʻjaligi tashkil qilib, qalam-

pir yetishtirishni yoʻlga qoʻygan. Baravj 

 rivojlanayotgan ekinlar hosil moʻlligidan 
darak berib turibdi.

— Oʻtgan mavsumda 45 million 
soʻmdan ziyod daromad olganmiz, — 
deydi mirishkor. — Mahsulotning asosiy 
qismini quritib olishga harakat qilamiz. 
Chunki qish va erta koʻklamda quruq 
qalampirga boʻlgan talab ortadi, narxi 
ham qimmatlashadi. Yaqin vaqtlarga-

cha roʻzgʻor tashvishida oʻzga yurtlarda 
ishlashga majbur boʻlgandim. Mahalla 
mutasaddilarining amaliy yordami bilan 
qoʻshimcha daromad topish imkoniyati 
yaratildi. Mehnat qilib kam boʻlganimiz 
yoʻq.

Qishloqda bunday tadbirkorlar soni 
tobora koʻpaymoqda. Sohibjon Akbarov 
goʻsht yoʻnalishida 1000 boshdan or-
tiq parranda, Arabjon Sirojiddinov Afrika 
baliqlari yetishtirish borasida yangi loyi-
halarni ishga tushirdi. 

— Bu maqsadlar uchun umumiy qiy-
mati 1 milliard 632 million soʻm imtiyozli 
kredit ajratilib, 27 ta tadbirkorlik subyekti 
tashkil etildi. Oʻttiz nafardan ortiq ish-

sizga dehqon xoʻjaligi faoliyatini yuritish 
uchun 3,6 gektardan ortiq yer maydoni 
ajratib berildi, — deydi mahalla fuqarolar 
yigʻinidagi hokim yordamchisi Oxunjon 

Xoldorov. — Amaliy ishlar natijasida 100 
nafardan ziyod aholi bandligi taʼminlandi. 
Prezidentimizning mahallamizga keli-
shi bu boradagi ishlar salmogʻini yanada 
 oshirish imkoniyatini bermoqda. 

Mahalladagi 637 ta xonadonda 758 
oila yashaydi. Har bir oilaning oʻziga xos 
yashash tarzi, amallari bor. Eʼtiborli ji-
hatlardan biri, keyingi yillarda erta nikoh, 
ajrim singari salbiy holatlar barham topib 
bormoqda. Bunda, albatta, mahalladagi 
hamjihatlik, kattalarga hurmat, kichiklarga 
izzat koʻrsatishdek ezgu amallarning oʻrni 
alohida. 

— Har qanday murosasizlik, urush-
janjal ortida bekorchilik, yetishmovchilik 
turadi, — deydi mahalla xotin-qizlar faoli 
Dilorom Mamajonova. — Yoshlarni tur-
mushga tayyorlash, xotin-qizlar bandligi-
ni taʼminlash kundalik amallarimizdan. 
Xonadonbay oʻrganishlarimiz davomida 
ishsizligi sabab birinchi toifa “Ayollar 
daftari”ga kiritilgan 74 xotin-qizning 30 
nafari turli sohalarga ishga joylashdi, 
28 nafari oʻzlari qiziqqan kasb-hunar 
yoʻnalishidagi qisqa oʻquv kurslarida mal-
aka oshirib keldi, 14 nafariga esa subsidi-
ya asosida tikuv mashinalari olib berildi. 

Tadbirkor Oltinoy Turdaliyeva 
kasanachilik asosida bolalar trikotaj mah-

sulotlari ishlab chiqarishni yoʻlga qoʻydi. 
Ayni kunda mahalladagi boʻsh turgan 
binoda kasanachilik va “usta-shogird” 
anʼanasi asosida oʻndan ortiq xotin-qiz ish 
bilan taʼminlandi. 

— Yaqingacha koʻp vaqtimizni dala yu-

mushlari, paxta yigʻim-terimida oʻtkazsak-
da, mehnatimizga yarasha manfaat 
koʻrmasdik, — deydi Oydina Rahmonova. 
— Prezidentimiz tashabbusi bilan endi 
qishloq ayollari ham oʻzi tanlagan sohada 
ishlash imkoniyatiga ega boʻldi. Oilaviy 
sharoitimni hisobga olib, subsidiya asosida 
tikuv mashinasi berishdi. Endilikda uy yu-

mushlari, farzand tarbiyasidan ajralmas-

dan tikuvchilik bilan shugʻullanib, daromad 
topish imkoniyatiga ega boʻlib,  oilam koriga 
yarayotganimdan xursandman. 

Mahallada yoshlar tashabbusini 
qoʻllab-quvvatlash, bandligini taʼminlash, 
boʻsh vaqtini mazmunli oʻtkazish ishlari 
yaxshi yoʻlga qoʻyilgani uchun “yashil” 
toifa maqomi berilgan. 

Bu bejiz emas. Soʻnggi ikki yilda yosh-

lar ishtirokida jinoyat sodir etilmadi. Pre-

zidentimiz mahalla yoshlari bilan qilgan 

muloqotida 5 nafar iqtidorli yoshga imti-
yoz asosida oʻqishga kirish uchun tavsi-
yalar bergani mahalla yoshlari qalbiga 
quvonch, mamnunlik olib kirdi.

Mahallada yashayotgan yoshlar 700 
dan ziyod. Ularni bir maqsad yoʻlida bir-
lashtirish uchun turli sport bellashuv-

lari, koʻrik-tanlovlar oʻtkazish anʼanaga 
aylangan. Hududdagi 22-umumtaʼlim va 
2-iqtidorli bolalar maktabida sport va fan 
toʻgaraklari faoliyati yoʻlga qoʻyildi. Doni-
yorjon Ibrohimov murabbiylik qilayotgan 
kikboks sport toʻgaragi aʼzosi Jamshid-

bek  Rahmonaliyev viloyat, respublika 
va xalqaro musobaqalar gʻolibi boʻldi. 
Umid jon Ibrohimov Yoshlar ishlari agentli-
gi tashabbusi bilan oʻtkazilgan “Besh 
tashabbus” olimpiadasida oshpazlik 
yoʻnalishida mahalla va tuman bosqichida 
birinchi, viloyatda 3-oʻrinni qoʻlga kiritdi. 
Tanlov gʻolibi qimmatbaho sovgʻa bilan 
taqdirlandi. Bu ragʻbat va eʼtibor yosh 
oshpaz faoliyatida yangi imkoniyatlarga 
qanot boʻldi. Mahalla hududida umumiy 
ovqatlanish va kabob tayyorlash marka-

zi faoliyatini yoʻlga qoʻyib, 4 nafar yosh 
bandligini taʼminladi.

Yosh tadbirkor Abdulaziz Haydarov 
tashabbusi bilan “Xon karvon” xususiy 
kor xonasiga asos solindi. Bu yerda 
oʻndan ortiq turdagi trikotaj mahsulotlari 
ishlab chiqarilmoqda.

— Bu kabi misollar koʻp, — deydi 
qishloq yoshlari yetakchisi Mirzarahim 
Mirzarahmonov. — Yosh tadbirkor Ol-
laberdi Madaminov tashabbusi bilan 
choʻmilish havzasi qurildi, Mirzara-

him Jamoliddinov esa savdo va xizmat 
koʻrsatish tarmoqlari faoliyatini yoʻlga 
qoʻyib, oʻnlab yangi ish oʻrni yaratdi. Dav-

latimiz rahbarining mahallamizga kelib, 
yoshlar bilan qilgan amaliy muloqotida 
aytgan fikr-mulohazalarini dasturil amal 
qilib oldik. Bu yoshlar uchun munosib 
shart-sharoit yaratish, manfaatini himoya 
qilish, bandligini taʼminlash, yangi tashab-

buslarni qoʻllab-quvvatlash degani. 
Sirasini aytganda, shu kunlarda  Xitoy 

mahallasida koʻtarinki kayfiyat, joʻshqinlik 
hukmron. Kim bilan gaplashmang, Prezi-
dentimizning mahallaga tashrifidan ruh-

langanini, chekka qishloq obodlikka yuz 
tutayotganini mamnunlik bilan taʼkidlaydi.

Rasuljon KAMOLOV,
“Yangi O‘zbekiston” muxbiri

BUNI QURUVCHILAR YAXSHI ANGLAB YETMOGʻI ZARUR

Ayni paytda quruvchilarimiz mamlakatimiz mustaqilligining 32 yilligini 
yorugʻ yuz, katta mehnat yutuqlari bilan kutib olmoqda. Jumladan, 
6-gidrometallurgiya zavodi, Toʻdakoʻl dam olish bazasida xalqaro shaxmat 
maktabi, Zarafshon shahrida 504 oʻrinli ixtisoslashtirilgan maktab-internat 
foydalanishga topshirish uchun toʻliq shay holga keltirildi.

Boshlanishi 1-betda

Boshlanishi 1-betda

2023-yil 15-avgust, 161-son



Mamayunus PARDAYEV,
Murod MUHAMMEDOV,
Samarqand iqtisodiyot va 
servis instituti professorlari, 
iqtisodiyot fanlari doktorlari

5YANGI O‘ZBEKISTON

Ayni paytda mamlakatimiz “Yangi 
hayot uchun, Yangi Oʻzbekiston uchun!” 
degan gʻoyaning insonparvar mazmun-
mohiyatini oʻzida mujassam etgan holda 
rivojlanish yoʻlida izchil davom etmoqda. 
Shu tariqa Taraqqiyot strategiyasining 
iqtisodiyotga oid jihatlari ham bir qancha 
yoʻnalishlarda roʻyobga chiqmoqda.

Birinchidan, Taraqqiyot strategiyasi-
da milliy iqtisodiyotni jadal rivojlantirish va 
yuqori oʻsish surʼatini taʼminlash boʻyicha 
bir qancha vazifalar belgilangan. Bunda 
iqtisodiyot tarmoqlarini jadal taraqqiy etti-
rish uchun tadbirkorlikka keng yoʻl  ochish 
masalasiga alohida eʼtibor qaratildi. 
Chunki bu yoʻl mamlakatimiz uchun oʻta 
zarur boʻlgan yangi ish oʻrinlari yaratish 
orqali kambagʻallikni qisqartirish hamda 
aholi turmush farovonligini oshirishga 
erishishning muhim omiliga aylandi. 
Buning uchun milliy iqtisodiyotda yuqori 
oʻsish surʼatini taʼminlash boʻyicha 15 ta 
maqsadda jamlangan vazifalar belgilandi.

Ikkinchidan, iqtisodiy islohotlarning 
eng muhimlaridan biri sifatida iqtisodi-
yot tarmoqlarida barqaror yuqori oʻsish 
surʼatini taʼminlash orqali kelgusi besh 
yilda (2022-2026-yillar) aholi jon boshi-
ga yalpi ichki mahsulotni 1,6 barobar va 
2030-yilga borib aholi jon boshiga toʻgʻri 
keladigan daromadni 4 ming AQSH 
dollaridan oshirish hamda “daromadi 
oʻrtachadan yuqori boʻlgan davlatlar” qa-

toriga kirish uchun zamin hozirlash vazi-
fasi qoʻyilgan. 

Uchinchidan, milliy iqtisodiyot barqa-

rorligini taʼminlash va yalpi ichki mah-

sulotda sanoat ulushini oshirishga qa-

ratilgan siyosatni davom ettirib, sanoat 
mahsulotlari ishlab chiqarish hajmini 1,4 
barobar oshirish zarur boʻlmoqda. Shu 
tufayli sanoatning yetakchi tarmoqlari 
va iqtisodiyotni yanada liberallashtirish 
hamda transformatsiya jarayoni tizimli 
ravishda amalga oshirilmoqda. Statistika 
agentligi maʼlumotiga koʻra, 2023-yilning 
1-iyul holati boʻyicha yurtimizda faoliyat 
koʻrsatayotgan sanoat korxonalari soni 
69 ming 628 taga yetgan. Bu faoliyat yuri-
tayotgan jami korxonalarning 14,6 foizini 
tashkil etadi. Mamlakatimizda sanoat 
kor xonalari soni koʻp boʻlmasa-da, yetarli 
darajada mahsulot ishlab chiqarish bilan 
birga eksport qilish orqali ushbu sohada 
ham Oʻzbekistonni dunyoga tanitmoqda.

Toʻrtinchidan, oʻta dolzarb yana bir 
muhim masala energiya resurslari bo-

zorini aholi ijtimoiy himoyasini kafolatla-

gan holda erkinlashtirishga qaratilgan. Bu 
borada ham keng koʻlamli ishlar qilinmoq-
da. Sohaga xususiy investitsiyani jalb qil-
ish hamda ehtiyojmand aholini ijtimoiy 
himoyalash uchun isteʼmol meʼyorlarini 
kiritish masalasi ham bosqichma-bosqich 
hal etilmoqda. Shuningdek, iqtisodiyot 
tarmoqlari va aholini neft-gaz mahsulot-
lari bilan uzluksiz taʼminlashga alohida 
eʼtibor qaratilib, bu boʻyicha tizimli ish-

lar bajarilmoqda. Statistika agentligi 
maʼlumotlariga koʻra, joriy yilning yanvar-
noyabr oylarida Oʻzbekiston eksportida 
energetika va neft mahsulotlari 6-oʻrinda 
boʻlib, shu davrda qiymati 619,6 million 
AQSH dollariga teng mahsulot sotilgan.

Daxldorlik

Beshinchidan, oziq-ovqat xavfsiz-
ligini taʼminlash global muammolardan 
biriga aylangan. Bu masala bizni ham 
chetlab oʻtayotgani yoʻq. Shu tufayli 
oziq-ovqat sanoatini rivojlantirish dasturi 
ishlab chi qilgan va tizimli ravishda baja-

rilmoqda. Yurtimizda oziq-ovqat mahsu-

lotlarining salmoqli qismi uy xoʻjaliklarida 
yetishtiriladi. Shu tufayli yirik sanoat tar-
moqlari va hududiy korxonalar hamda 
aholi oʻrtasida sanoat kooperatsiyasini 
rivojlantirish masalasi kun tartibidagi 
vazifalar sirasiga kiradi.

Ushbu jarayon samaradorligini oshi-
rish uchun sanoat tarmoqlarida mehnat 
unumdorligini, qishloq xoʻjaligi korxo-
nalarida hosildorlikni oshirish, aholi 
oʻrtasida masʼullik hissini yuksaltirish 
yuzasidan ham tegishli ishlar qilinmoq-
da. Natijada toʻyib ovqatlanmaydiganlar 
ulushi reytingida Oʻzbekistonga taal-
luqli maʼlumotlar ijobiy tomonga oʻzgardi. 
BMTning Oziq-ovqat va qishloq xoʻjaligi 
tashkiloti (FAO) maʼlumotiga koʻra, bu 
boradagi koʻrsatkich 2020-yilda 6,3 foizni 
tashkil qilgan edi.

Oltinchidan, iqtisodiyotda geologiya-
qidiruv ishlari hajmini keskin oshirish, 
sohaga xususiy investorlar va ilgʻor xorijiy 
kompaniyalarni keng jalb qilish masalasi 
ustuvor vazifalardan biriga aylangan. Is-

tiqbolli maydonlarda geologiya-qidiruv va 
qazib olish ishlariga shaffof mexanizmlar 
asosida mahalliy va xorijlik investorlar 
keng jalb qilinmoqda. Yana bir muhim 
masala iqtisodiyotimiz uchun zarur mine-
ral xomashyo bazasini kengaytirishdan 
iborat. Bu chora-tadbirlarning muhim 
yoʻnalishlaridan biri geologiya sohasida 
zamonaviy taʼlim standartlarini keng joriy 
etgan holda malakali kadrlar tayyorlash 
tizimini yoʻlga qoʻyish hamda ilmiy tadqi-
qot natijalarini amaliyotga tatbiq etishdir. 
Shu tufayli mamlakatimiz olimlari katta 
hajmdagi loyihalarni amalga oshirmoqda.

Yettinchidan, Taraqqiyot strategiyasi-
da iqtisodiyotni elektr energiyasi bilan uz-

luksiz taʼminlash hamda “yashil” iqtisodi-
yot texnologiyalarini barcha sohalarga 
faol joriy etish, iqtisodiyotning energiya 
samaradorligini 20 foiz oshirish evaziga 
2026-yilga borib elektr energiyasi ishlab 
chiqarish hajmini qoʻshimcha 30 milliard 
kilovatt-soatga oshirib, jami 100 milliard 
kilovatt-soatga yetkazish vazifasi bel-
gilangandi. Bu iqtisodiyotga katta samara 
keltiradi. Xususan, 2026-yilga qadar qay-

ta tiklanuvchi energiya manbalari ulushini 
25 foizga yetkazish evaziga yiliga qariyb 
3 milliard kub metr tabiiy gazni tejash im-

koniyati yaratiladi. 
Sakkizinchidan, yurtimizda avtomobil 

sanoatini rivojlantirish borasida muayyan 

tajriba toʻplandi. Mazkur sohada kooper-
atsiyani yanada rivojlantirish orqali ishlab 
chiqarish hajmini 1,4 barobar, eksport 

hajmini 2 barobar koʻpaytirish hamda ma-

halliylashtirish darajasini oshirish masala-

sida tegishli ishlar qilinmoqda. Chirchiq 
shahrida qishloq xoʻjaligi mashinasozligi 
ishlab chiqarishini yagona sanoat klasteri 
usulida tashkil etish borasidagi ishlar fik-
rimiz tasdigʻidir.

Mamlakatimizda elektromobillar ish-

lab chiqarish va foydalanish boʻyicha 
tegishli choralar koʻrilmoqda. Shu bilan 
birga, uy-joy kommunal xoʻjaligi, ijtimoiy 
soha obyektlari va boshqa sohalarda 
qayta tiklanuvchi energiya manbalarini 
keng joriy etish, energiya samaradorligini 
oshirish hamda ushbu chora-tadbirlar 
“yashil” iqtisodiyot bilan qoʻshib olib bo-

rilganda iqtisodiyot tarmoqlari havoga 
chiqaradigan zararli gaz hajmini bir birlik 
yalpi ichki mahsulot hisobida 10 foiz 
qisqartirishga erishiladi. Bu ham atmos-

feraning ekologik tozaligiga xizmat qiladi-
gan strategik ahamiyatga ega choralar-
dandir.

Toʻqqizinchidan, mamlakatimizning 
2022-2026-yillarga moʻljallangan taraqqi-
yot strategiyasida raqamli iqtisodiyotni 
asosiy drayver sohaga aylantirib, uning 
hajmini kamida 2,5 barobar oshirishga 
qaratilgan ishlarni bajarish koʻzda tutil-
gan edi. Shu tufayli raqamli infratuzilmani 
yanada rivojlantirish orqali barcha aholi 
maskanlari va ijtimoiy obyektlar hamda 
avtomobil yoʻllarini keng polosali ulanish 
tarmoqlari bilan qamrab olish yuzasidan 
jadal ishlar qilinmoqda. Chunki iqtisodi-
yotning real sektori hamda bank-
moliya sohalarida ishlab chiqarish 
va operatsion jarayonlarni raqam-
lashtirish darajasini 2026-yil 
yakuniga qadar 70 foizgacha 
oshirish koʻzda tutilgan. Nati-
jada dasturiy mahsulotlar in-

dustriyasi hajmini 5 barobar, 
eksportini esa 10 barobar 
oshirib, 500 million AQSH 
dollariga yetkazish masalasi 
ustida ish olib borilmoqda.

Oʻninchidan, ijtimoiy-
iqtisodiy hayot yuksalishida 
investitsiyaning oʻrni beqiyos. 
Shu tufayli investitsiya muhitini 
yanada yaxshilash va jozibador-
ligini oshirish, kelgusi besh yilda 
120 milliard AQSH dollari, jumladan, 
70 milliard dollar xorijiy investitsiya jalb 
etish choralari koʻrilmoqda. Bu borada 
investitsiyadan samarali foydalanish 
hamda eksport hajmini oshirish boʻyicha 
“pastdan yuqoriga” tamoyili asosida yan-

gi tizim yoʻlga qoʻyilmoqda.
2026-yilgacha mamlakatimiz ijtimoiy-

iqtisodiy hayotiga xorijiy va mahalliy in-

vestitsiyalarni jalb etish strategiyasini 

amalga oshirish yuzasidan keng koʻlamli 
ishlar qilinmoqda. Aynan davlat-xususiy 
sheriklik asosida energetika, transport, 

sogʻliqni saqlash, taʼlim, ekologiya, kom-

munal xizmatlar, suv xoʻjaligi va boshqa 
sohalarga 14 milliard AQSH dollariga 
teng investitsiya jalb etish koʻzda tutilgan. 
Ushbu vazifalarning izchilligini taʼminlab 
turish uchun har yili Toshkent xalqaro 
investitsiya forumini oʻtkazib borish ma-

salasi kun tartibiga qoʻyilgan.
Oʻn birinchidan, eksport salohiyatini os-

hirish Taraqqiyot strategiyasining muhim 
yoʻnalishlaridan. Ushbu yoʻnalish orqali 
2026-yilda mamlakatimiz eksportini 30 

milliard AQSH dollariga yetkazish koʻzda 
tutilgan. Bunga erishish uchun tashqi bo-

zor va xalqaro talablarga javob beradigan 
standartlarni joriy etish hamda mashhur 
brendlarni jalb qilish muhim ahamiyat 
kasb etadi. Ushbu jarayonda xususiy sek-

tor imkoniyatlaridan samarali foydalanish 
evaziga uning eksportdagi ulushini 60 
foizga yetkazish masalasi qoʻyilgan.

Eksportni rivojlantirishda eksportchi 
korxonalar faoliyatini qoʻllab-quvvatlash 
orqali mahalliy sanoat tarmoqlari-

ning eksport salohiyatini oshirish lozim 
boʻlmoqda. Shu oʻrinda avtotransport 
vositalari eksportini 3 barobar oshirish va 
1 milliard AQSH dollariga yetkazishning 
oʻzi ham kelgusidagi imkoniyatlarimiz 
yetarli ekanidan dalolat berib turibdi.

Oʻn ikkinchidan, Taraqqiyot strategi-
yasida mahalliy korxonalar ishlab chiqa-

rgan mahsulotlarni xorijiy davlatlarga 
eksport qilishga koʻmaklashish tizimini 
takomillashtirish hisobiga eksportchi ko-

rxonalar sonini hozirgi 6 ming 500 tadan 
15 ming taga, tovarlarning eksport geo-

grafiyasini 115 mamlakatdan 150 taga 
yetkazish koʻzda tutilgan. Ushbu vazi-
falarning bajarilishida turizm, transport, 
axborot-kommunikatsiya, jumladan, 
dasturiy taʼminot va boshqa xizmatlar 
eksporti muhim rol oʻynaydi.

Shularni inobatga olib, ushbu soha-
ning samaradorligini 2026-yilga qadar 
1,7 barobar oshirish yoki 4,3 milliard 
AQSH dollariga yetkazish vazifasi belgi-
langan. Bunga erishish uchun eksportchi 
korxonalarga koʻrsatilayotgan tashkiliy 
va moliyaviy yordam berish tizimi izchil 
takomillashtirilmoqda. Natijada eksport 
tarkibida tayyor va yarim tayyor mahsu-

lotlar hajmi 3,3 barobar koʻpayib, Yevropa 
davlatlariga GSP+ tizimi doirasida tayyor 
mahsulot eksportini kengaytirish yuzasi-
dan keng koʻlamli ishlar bajarilmoqda.

Mamlakatimizda “Yangi Oʻzbekiston — 
raqobatbardosh mahsulotlar yurti” gʻoyasi 
asosida 200 eksportchi ochiq tanlov aso-

sida saralab olinib, faoliyat koʻrsatmoqda. 
Ular kelgusida yetakchi eksportyorlarga 
aylantiriladi. Bu borada eksportyorlar 
har tomonlama qoʻllab-quvvatlanmoqda. 
Yana bir muhim jihat, qoʻshni davlatlar bi-
lan chegara hududlarda erkin savdo zona-
lari faoliyati yoʻlga qoʻyiladi.

Oʻn uchinchidan, iqtisodiyotning 
drayveri boʻlgan turizm sohasi ham 
oxir gi yillarda misli koʻrilmagan dara-

jada rivojlandi. Bunda turistik obyekt-
larni va infratuzilmalarni sayyohlarga 
xizmat koʻrsatishga moslashtirish, ularga 
sayyohlarni jalb qilish hamda mam-

lakatimizda boʻlish muddatini uzaytirish 
maqsadida tarixiy-madaniy, ziyorat, 

ekologik, etnologik, gastronomik, 
madaniy-maʼrifiy, ar xeologik, 
sogʻlomlashtirish va qishloq 
xoʻjaligi turizmini rivoj lantirish 
boʻyicha aniq chora-tadbirlar 
belgilangan. Natijada turli dav-

latlardan kelgan sayyohlar soni 
qisqa muddatda juda tez oʻsgan. 
Birgina misol, yaqinda turistik 
aloqalar yoʻlga qoʻyilgan Itali-

yadan sayyohlar oqimi qariyb 5 
barobar oshgan. Statistika agentli-

gi maʼlumotlariga koʻra, 2023-yil ning 
yanvar-aprel oylarida Italiyaning 5 

ming dan ziyod fuqarosi turistik maqsad-

da Oʻzbekistonga kelgan. Bu koʻrsatkich 
2022-yilning mos davri bilan solishtirgan-

da 3 ming 953 nafar yoki 4,8 barobar koʻp 
demakdir.

Oʻn toʻrtinchidan, kambagʻallikni 
qisqartirish, aholi farovonligini oshirish-

da tadbirkorlik faoliyatini tashkil qilish va 
doimiy daromad manbalarini shakllanti-
rish uchun sharoit yaratish masalasiga 
alohida ahamiyat berilmoqda. Hudud-

larda tadbirkorlikni qoʻllab-quvvatlash, 
ishsizlik va kambagʻallikni qisqartirish 
boʻyicha mavjud tuzilmalar faoliyatini 
takomillashtirish yuzasidan ham tegishli 
tadbirlar amalga oshirilmoqda. Taraqqi-
yot strategiyasida xususiy sektorning 
yalpi ichki mahsulotdagi ulushini 80, 
eksportdagi ulushini 60 foizga yetka-

zish koʻzda tutilgan. Buning uchun iqti-
sodiyotda davlat ishtirokini qisqartirish 
va xususiy sektorga keng yoʻl ochish 
orqali iqtisodiy munosabatlarda erkin 
bozor tamoyillarini joriy etishni kengay-

tirishga erishiladi. Statistika agentligi 
maʼlumotlariga koʻra, 2023-yilning 1-iyul 
holatida faoliyat koʻrsatayotgan korxona 
va tashkilotlar soni 477 ming 722 ta 
(fermer va dehqon xoʻjaliklarisiz) boʻlib, 
shundan 67 ming 516 tasi xususiy kor-
xonalar hissasiga toʻgʻri kelmoqda. Bu-

larning ulushi 14,1 foizni tashkil qiladi. 
Kelgusida ularning ulushi keskin oshib 
boradi.

Oʻn beshinchidan, qishloq xoʻjaligini 
ilmiy asosda intensiv rivojlantirish orqali 
qishloq aholisi farovonligini yuksaltirish 
koʻzlangan. Bunda dehqon va fermerlar 
daromadini kamida 2 barobar oshirish, 

qishloq xoʻjaligining yillik oʻsishini kamida 
5 foizga yetkazish koʻzda tutilgan. Buning 
uchun qishloq joylarda, ayniqsa, qishloq 
xoʻjaligi sohasida yangi ish oʻrinlari 
yaratish, tuproq unumdorligini oshirish 
va muhofaza qilish masalasiga alohida 
 eʼtibor qaratilmoqda.

Soha rivojida ilm-fan va innovatsiya-

ga asoslangan agroxizmatlar koʻrsatish 
tizimi ahamiyatidan kelib chiqib, uni ta-

komillashtirish masalasi ustuvor ahami-
yatga ega. Ammo ayrim tumanlarning 
oʻziga xos xususiyatlari yetarli darajada 
oʻrganilmagan va aniq mahsulot turini 
yetishtirishga ixtisoslashtirish uchun ye-
tarli dalillar shakllantirilmagan. Shu tu-

fayli ushbu masalani izga solish  uchun 
ham ilm-fan yutuqlaridan foydalani-
ladi. Buning uchun nufuzli xalqaro ilmiy 
markazlar va oliy taʼlim muassasalari 
bilan birgalikda Xalqaro qishloq xoʻjaligi 
universitetini tashkil etish koʻzda tutil-
gan. Agrar sohada ilm-fan va amaliyot 
integratsiyasini chuqurlashtirish, aholi-
ning tomorqadan samarali foydalanishi 
uchun sharoit yaratish, shu tariqa agro-

sanoat korxonalarini xomashyo bilan 
taʼminlash va ishlab chiqarish hajmini 1,5 
barobar oshirish rejalashtirilgan. Qishloq 
xoʻjaligida davlatning qoʻllab-quvvatlov 
koʻlamini kengaytirish orqali eksportbop 
mahsulotlar yetishtirish hamda meva-
sabzavotchilikni rivojlantirish, intensiv 

bogʻlar maydonini 3 barobar va issiqxo-
nalarni 2 barobar koʻpaytirib, eksport 
salohiyatini yana 1 milliard AQSH dol-
lariga oshirish ustida tizimli ishlar amalga 
oshirilmoqda. Agrologistika markazlarini 
rivojlantirish va zamonaviy laboratoriyalar 
sonini koʻpaytirish bilan birga urugʻchilik 
va koʻchat yetishtirish boʻyicha milliy das-

turni amalga oshirish masalasi kun tarti-
bidagi dolzarb masalalardan.

Oʻn oltinchidan, suv resurslari bilan 
bogʻliq muammolar keskinlashayotgani 
tufayli ushbu masalaga yetarlicha eʼtibor 
qaratilmoqda. Soʻnggi yillarda global 
iqlim oʻzgarishi natijasida kuzatilayotgan 
suv tanqisligining salbiy taʼsirini yumsha-

tish maqsadida suv resurslariga muno-

sabatni oʻzgartirish zarurati oshmoqda. 
Suv resurslarini boshqarish tizimini tub-

dan isloh qilish va suvni tejash boʻyicha 
alohida davlat dasturini amalga oshirish 
natijasida kamida 7 milliard kub metr suv-
ni tejash koʻzda tutilgan. Bunga erishish 
uchun suv xoʻjaligi obyektlarida elektr 
 energiyasi isteʼmoli kamaytiriladi.

Sohada samaradorlikka erishish 
uchun suv xoʻjaligi obyektlarini davlat-
xususiy sheriklik tamoyillari asosida 
boshqarish maqsadga muvofiq. Bugun 
suv resurslarini boshqarish, ularning 
hisobi va hisobotini yuritish hamda suv 
munosabatlarini yanada takomillashti-
rish obyektiv zaruratga aylandi. Bu esa 
suvdan tejamli va samarali foydala-
nish yuzasidan mamlakatimizda keng 
koʻlamli islohotlarni amalga oshirish 
koʻzda tutilganidan dalolat. Shunga 
qaramay, quyi boʻgʻinda suv resursla-

rini boshqarish, suv tanqisligi sharoitida 
isteʼmolchilar oʻrtasida suv taqsimlash, 
suvning hisobi va hisobotini yuritish 
hamda suvdan foydalanish samarador-
ligi pastligicha qolmoqda. Ushbu holat, 
oʻz navbatida, suv resurslarini samarali 
boshqarish, ularning hisobi va hisobotini 
toʻlaqonli yuritish, suv isteʼmolchilari ora-

sidagi munosabatlarni takomillashtirish 
hamda ushbu jarayonga xususiy sektor-
ni keng jalb qilish masalasini ham qarab 
chiqishni taqozo etayotir.

Taraqqiyot strategiyasida yurtimiz aholi-
sining ichimlik suv bilan taʼminlanganlik 
darajasini 87 foizga yetkazish, 32 ta yirik 
shahar va 155 ta tuman markazida oqova 
suv tizimini yangilash masalasi qoʻyilgan. 
Bu borada tizimli ishlar qilinmoqda. Endi 
suv taʼminoti quvurlaridagi suv sizish 
nuqtalarini sunʼiy yoʻldosh texnologiyasi 
orqali masofadan zondlab aniqlash va 
taʼmirlashga zamonaviy texnologiyalar 
joriy etilishi koʻzda tutilgan.

Tarixan qisqa vaqtda xalqimizning 
fidokorona mehnati va qatʼiyati bilan 
amalga oshirilgan islohotlar natijasida 
milliy oʻzligimiz, asl qadriyatlarimiz, 
qadimiy tariximiz, boy madaniyati-
miz va anʼanalarimizga asoslangan 
yangi Oʻzbekiston tiklanmoqda. Dav-

lat va jamiyat hayotining tub asoslari 
oʻzgarib, mamlakatimiz dunyo ham-

jamiyatida munosib oʻrniga ega boʻlib 
bormoqda.

YOXUD AHOLI DAROMADI OʻRTACHADAN YUQORI 
DAVLATLAR QATORIGA QACHON KIRAMIZ?

XALQIMIZ EHTIYOJI VA 

TARAQQIYOTIGA MOS

Boshlanishi 1-betda

TARIXAN QISQA 

VAQTDA XALQIMIZNING 
FIDOKORONA MEHNATI 
VA QATʼIYATI BILAN 
AMALGA OSHIRILGAN 

ISLOHOTLAR NATIJASIDA 

MILLIY OʻZLIGIMIZ, 
ASL QADRIYATLARIMIZ, 
QADIMIY TARIXIMIZ, 
BOY MADANIYATIMIZ 
VA ANʼANALARIMIZGA 
ASOSLANGAN YANGI 

OʻZBEKISTON 
TIKLANMOQDA. DAVLAT 
VA JAMIYAT HAYOTINING 

TUB ASOSLARI OʻZGARIB, 
MAMLAKATIMIZ DUNYO 
HAMJAMIYATIDA 

MUNOSIB OʻRNIGA EGA 
BOʻLIB BORMOQDA.

2023-yil 15-avgust, 161-son

HAVASIM KELADI SENGA,

Boshlanishi 1-betda

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

Sira yodimdan chiqmaydi: Sulaymonov 
va Azizxoʻjayev degan oʻqituvchilarimiz 
sportga ixlosmand bir guruh bolalarning 
bitta stadion qurib berishni soʻrab, yuqoriga 
yozgan arizasini uyushtirganlikda ayblanib, 
ishdan chetlatilgan edi. Bunday siyosat 
zamirida qanday manfaat yotganiga hali-
hanuz aqlim yetmaydi. Uning mazmunida 
mahalliy millat bolalaridan taniqli, mashhur 
sportchilar chiqib qolishining oldini olish 
lozim, degan gʻoya yotgan boʻlsa, ajabmas. 

Yana bir holatni hamon ajablanib 
xotirlayman. Yetmishinchi yillarda boks 
boʻyicha jahon chempionatida oʻzbekdan 
bitta chempion chiqdi. U Rufat Risqiyev 
edi. Oʻzbekiston ommaviy axborot vosi-
talari xushxabarga favqulodda olamshu-

mul tus berib, rosa jar soldi. Hatto rasmiy 
matbuotlarimizdan birida eʼlon qilingan 
“Toshkent yoʻlbarsi” maqolasi viloyat, tu-

manlarda chiqadigan gazetalarda koʻchirib 
bosilib, ancha shov-shuvlar koʻtarildi. Ha, 
oʻzbekdan chempion chiqishi oʻsha davr 
uchun kutilmagan hodisa edi. Biroq menga 
alam qilgani, millatimiz toleiga bitgan bitta-

Mulohaza

Ziyo maskanlari

Kitobdan uzoqlashish haqida taniqli 
shoir Eshqobil Shukur bunday yozadi: 
“Odamzod qancha taraqqiy etmasin, qan-
cha gʻaroyib texnik vositalarni oʻylab top-

masin, baribir hali oʻz tafakkuri tarbiyasi 
uchun kitobdan yaxshi vositani oʻylab top-

gani yoʻq. Kitob mutolaasi bizga hayot-
ni mutolaa qilishni, insonni va Xudoni 
mutolaa qilishni oʻrgatadi. Kitobdan uzo-

qlashish — bu tafakkurdan uzoqlashish, 
tafakkurdan uzoq lashish esa odamning 
oʻz-oʻzidan uzoq lashishidir”. 

Koʻrinib turibdiki, uchinchi ming yillik 
boshiga kelib odamlar, asosan, yoshlar on-

gida axloq mezonlari va insoniy, milliy qad-
riyatlar oʻzgarishining asosiy sababi kitob 
oʻqimay qoʻyishdadir. 

Hamon yodimda... Maktabga ilk marta 
oʻzim borgan kuni sinf xonamni topolmay 
maktab kutubxonasiga adashib kirib qol-
ganman. Xonada oʻquvchilar yoʻqligini 
koʻrib, bu direktorning xonasi boʻlsa kerak, 
u ancha boy ekan-ku, degan xayol oʻtgan. 
Ammo ogʻriqli nuqtani aytmasam boʻlmaydi. 

gina chempion haqida sobiq mamlakatning 
markaziy matbuoti yurakni “jiz” ettiradigan 
birorta chiqish uyushtirmadi.

Sobiq ittifoq “gullab-yashnagan” oʻsha 
vaqtlarda uning terma jamoasiga jalb etil-
gan mashhur futbolchimiz Birodar (Erkin) 
Abduraimov armiyaga olinib, armiya klu-

bidan sobiq ittifoq terma jamoasi tarkibiga 
kiritilgan va xorij jamoalaridan biriga qarshi 
oʻyinda ajoyib zarba bilan raqib darvozasini 
ishgʻol etgan edi. Oʻshanda uni toshkentlik, 
oʻzbek deb emas, “armiyachi” deb eʼlon qi-
lishganda tomoshabinlardan biri “Shunday 
millat ham bor ekan-da”, deya istehzoli kul-
gan, ichimizda esa, ochigʻi, ezilgan edik. 

Darvoqe, jismoniy tarbiya fanini dars-

ning oxiriga surib, uning hisobiga koʻcha 
tozalash yoki dala ishlariga safarbar etilar-
dik. Jismoniy chiniqish omili boʻlgan maz-

kur fandan qilgan yaganamiz, oʻtogʻimiz 
yoki tergan paxtamiz miqdoriga qarab 
baho olardik. Bizda bu bilan nafaqat sport-
ga eʼtiborsizlik, balki mehnatga ham nafrat 
uygʻotilardi. Lekin xolisanillo aytganda, bu 
kabi yoʻqotishlar oʻrnini mustaqil mutolaa, 
tinimsiz izlanish, oʻqish, oʻrganish evaziga 
toʻldirib olishlar bizga koʻp asqatganini 
endi yaxshi his etmoqdamiz. Zero, qishloq-
dagi oʻsha dahmazalardan qochish, forigʻ 
boʻlishning birdan-bir yoʻli “aʼlo” baholarga 
oʻqib, tezroq oliy oʻquv yurtlariga kirish va 
tuzukroq shaxsga aylanish, iloji boʻlsa, poy-

taxtda, hech boʻlmaganda, birorta kattaroq 
shahardan ish topib qolish edi. 

Taassufki, bizni oliy oʻquv dargohida 
ham hozirgiday jahon andozalari talablari 
darajasidagi sharoit emas, balki oldingi-
dan battarroq ogʻir dala ishlari kutib, “qay-
noq” ogʻushiga olardi. Intilishlarimiz, orzu-
havaslarimiz, kelajagimiz, iqtidorimiz, aqliy, 
jismoniy takomilga erishuvimiz na rahbari-
yat, na davlat ahamiyatiga molik, aksincha, 
“oʻzing uchun  oʻl yetim”, “oʻzingni oʻldir, 
paxta rejasini toʻldir” qabilida edi. Maʼnaviy 
kamolot tushunchasi esa, xoh ishoning, xoh 
ishonmang, anqoning urugʻi boʻlgan. Mana, 
sizga sobiq shoʻrolar jamiyati va paxta yak-

kahokimligi davrining bosh siyosati.
“E, eski gaplarning mustaqillik davri, 

roʻshnolik zamoni, erkinlik davroni 
 uchun nima daxli bor?” deguvchilar ham 

 topiladi. Shundaylarga aytmoqchimizki, 
kunning qadri tunga, yaxshilikning qadri 
yomonlikka, ezgulikning qadri yovuzlikka 
solishtirilganda ravshan koʻrinadi. De-

moqchimizki, farovon zamonamiz, ozod 
mamlakatimiz, kundan-kun ravnaq topib, 
yashnayotgan diyorimiz va shunga yara-

sha tubdan oʻzgarayotgan tafakkurimiz, 
ongimizdagi istiqloliy evrilishlar toʻgʻrisida 
soʻzlash, uning mazmun-mohiyatini bataf-
sil ochib berish uchun shunday taqqoslar, 
tahlillar, taʼsirchan muqoyasalar kerak, 
albatta.

Ilgari “Ong birlamchimi yoki borliq?” de-

gan falsafiy savolga aksariyat faylasuflar 
avval ong, keyin borliq, der edi. Bu, ehti-
mol, toʻgʻridir. Gap bunda emas. Gapning 
indallosi, bizda, yaʼni Oʻzbekistonimizda 
mustaqillik sharofati bilan obyektiv borliq 
obyektiv ongdan ilgarilab ketdi. Qisqa davr 
mobaynida Toshkentda  yangi Mustaqillik 
maydonini, muhtasham Xalqaro forumlar 
saroyi-yu “Toshkent siti”, dunyo talablariga 
javob beradigan stadion, Alisher Navoiyn-

ing muborak nomi bilan atalguvchi betim-

sol kutubxona, “Maʼrifat markazi”, Sa-

marqandda qad rostlagan “Boqiy shahar” 
majmuasi yoki birgina Namangandagi “Af-
sonalar vodiysi”, “Yoshlar ziyo maskani”, 
Ibrat ijod maktabi-yu Prezident maktabi 
singari hashamatli koshonalar faqat biz-
nigina emas, balki ajnabiy say yohlarning 
ham yangi Oʻzbekiston toʻgʻrisidagi tasav-

vurlarini tubdan oʻzgartirib yuborgani bor 
gap.   

Aytib adogʻiga, sanab sanogʻiga ye-

tib boʻlmaydigan bepoyon va koʻlamdor 
ishlarimiz kim uchun, kimning manfaati 
uchun, biz ularni kimga qoldiramiz?! Bu 
savollarga Prezidentimizning asriy orzu-

larimizni oʻzida mujassam etgan birgina 
iborasi eng joʻyali javob boʻlishi aniq: “Bu-

tun kuch va salohiyatimizni yagona ulugʻ 
maqsadimiz — yangi Oʻzbekistonni barpo 
etishga qaratamiz”. Buning merosxoʻri, 
shubhasiz, bugunimiz va ertamizning 
egalari sanalmish jondan shirin farzand-

larimizdir. Davlatimiz rahbarining joriy yil 
14-iyul sanasida oʻz lavozimiga kirishish 
marosimida soʻzlagan maʼruzasini tinglar-
kanman, beixtiyor xayolimdan yana bir bor 
yuqoridagi fikrlar oʻtdi.

Muntazam ravishda bolalar  sporti 
obyekt lari, jumladan, Namanganda 
“Okean” nomli betimsol suzish havzasi, 
musiqa va sanʼat maktablari barpo etilgani, 
rekonstruksiya qilish va kapital taʼmirlash 
ishlari izchil davom ettirilayotgani, mazkur 
obyekt larning aksariyati qishloq joylarda 
ishga tushirilgani, shu maqsadlar uchun 
milliardlab soʻm yoʻnaltirilgani menga 
koʻtarinki ilhom bagʻishlab, mushoha-

dalarimni oʻrtoqlashishga ragʻbat uygʻotadi. 
Zero, serquyosh diyorimizda nasli-

mizning jismonan sogʻlom, ruhan tetik, 
aqlan yetuk va maʼnan barkamol boʻlishini 
koʻzlab qilinayotgan olamshumul, ulugʻvor 
ishlar professional sportchilarni tarbi-
yalashda gʻoyat muhim oʻrin tutayotgani 
qaysi ziyoliga, qaysi ijodkorga oʻzgacha 
zavqu shavq, baland kayfiyat ulashmaydi? 
Viloyat, shahar va tumanlar markazlariga-
ku, gap yoʻq, hatto qishloq va mahallalarda-

gi obodlik, xususan, sport maydonchalari, 
suzish havzalari, tennis kortlari kelgusida 
yoshlarimizning jahon maydonida kat-
ta dovruqlar solib, Oʻzbekistonimizning 
xalqlararo, davlatlararo nufuzini yanada 
 oshirishiga ishonch li asoslar emasmi, axir?!

Vatanimizning xalqaro maydonda-

gi obroʻsini oshirishga salmoqli hissa 
qoʻshgan talaygina isteʼdodli yigit-qizlar 
davlatimizning yuksak mukofotlari bilan 
doimiy taqdirlanayotgani yoshlarga qara-

tilayotgan eʼtiborning yana bir amaliy ifo-

dasi ekani, boshqa tengdoshlarida ham ti-
nimsiz intilish, toʻxtovsiz izlanish tuygʻusini 
uygʻotishi rost.

Prezidentimiz chiqishlarida koʻtarilayot-
gan dolzarb masalalar, ilgari surilgan gʻoya-
lar, ijtimoiy sohani rivojlantirish, aholining 
hayot darajasi va sifatini yanada oshirish 

bundan buyon ham diqqat markazida boʻlib 
qolishi, yangi tahrirdagi Konstitutsiyamizda 
yurtimiz ijtimoiy davlat sifatida eʼtirof etil-
gani va koʻzlanayotgan ulkan maqsadlar 
zamirida ham beixtiyor sogʻlom onalik va 
begʻubor bolalik manfaatlari yotibdi.

2023-yilda yurtimizda bolalar taʼlimi va 
tarbiyasi, barkamol avlod sifatida ulgʻayishi 
uchun oʻquv-tarbiya ishlariga alohida urgʻu 
qaratilayotgani, Axsikentni YUNESKO 
roʻyxatida turgan tarixiy shaharlar qato-

rida qariyb uch ming yilligini nishonlash, 
asriy orzumiz boʻlgan adabiyot muzeyi 
barpo etish, oʻzbek qoʻshiqchilik sanʼati 
dargʻalaridan biri, Oʻzbekiston xalq artisti 
Kamoliddin Rahimov ijodini yosh avlod 
ongiga chuqur singdirish niyatida musiqa 
va sanʼat maktabi qurish, mavjudlarini 
rekonstruksiya qilish, ularni zarur anjom va 
uskunalar bilan taʼminlash yuzasidan ustu-

vor vazifalar belgilab olingani, uzluksiz yoʻl 
qoʻyilayotgan ayrim kamchiliklarni bartaraf 
etish choralari qatʼiy tizimlashtirilayotgani 
yorugʻ istiqboldan dalolatdir.

Shiypon bolalar bogʻchasi-yu qopdan 
yasalgan belanchak divanimiz boʻlgan, 
bolaligi dalalarga, egatlarga sochilib ket-
gan bizdek sobiq bolalar uchun hozir 
viloyatlarda qariyb 80 foiz bolaning saroy-

monand bolalar bogʻchalariga jalb etilayot-
gani xuddi afsonaday boʻlib koʻrinadi. Shu 
natijalarga atigi 5-6 yilda erishilgani esa 
chinakam hayratlanarli. Gap bu imkoni-
yatlardan unumli foydalanish, samarador-
likka erishishda. Ana shunday maktabga-

cha taʼlim tashkilotida tarbiya olayotgan 
5 yoshli Nuri Muhammad ismli nevaram 
baʼzi jihatlarda menga saboq oʻtayotgani,  
4 yosh li Muhammad Yusufim oʻzbekchadan 
tashqari rus va ingliz tillarida burro gapira-
yotgani oʻsha samaradorlikning yorqin mi-
soli!

Darhaqiqat, mustaqillik davri yoshlariga, 
bolalariga har qancha havas qilsangiz ar-
ziydi. Bu esa ijodkorga beqiyos mamnun-

lik, iftixor va tuganmas ilhom baxsh etishi 
tabiiy:

Chehrangda balqigan Quyoshing sening,
Ne tongki, baxtingni koʻrsatar ayon.
Sendadir butun oʻy-xayolim mening,
Havasim keladi senga, bolajon!

Sen kabi chogʻlarim oʻylab sarsari,
Xayolda oʻtmishim boʻlsa namoyon.
Bechora damlarim yodlagan sari,
Havasim keladi senga, bolajon!

Yer-koʻkka sigʻmagan onlarim onam
Derdilar: yer qattiq, yiroqdir osmon.
Ushbu kun sen uchun muyassar olam,
Havasim keladi senga, bolajon!

Dunyoga razm sol, atrofga qara,
Qayda bor sendagi sharoit, imkon?
Olamni boʻylasam yana yuz karra,
Havasim keladi senga, bolajon!

Girgitton boʻlayin, oʻrgilsin akang,
Hamisha shu el, yurt ishqi bilan yon.
Bugundan farovon, charogʻon ertang,
Havasim keladi senga, bolajon!

Ziyoviddin MANSUR, 
O‘zbekiston Yozuvchilar 
uyushmasi Namangan viloyati 
bo‘limi rahbari, “El-yurt 
hurmati” ordeni sohibi

OʻQUVCHILARGA KITOBNI QIZGʻANMAYDIGAN 
KUTUBXONACHILAR KERAK

Taraqqiyot, sivilizatsiya inson ongi va hayot tarzidagi 
qadriyatlarni, axloqiy mezonlarni oʻzgartirib yuborayotir. Bu 
muammoni oʻrganayotgan olimlar, faylasuf va psixologlarning 
aksariyati asosiy sabablardan biri sifatida odamlar, xususan, 
yoshlarning kitobdan uzoqlashib borayotganini koʻrsatadi. 

Oʻsha vaqtlarda negadir kitob oʻqirman 
koʻp boʻlsa ham maktab kutubxonasiga kira 
olmasdik. Soatlab yopiq turardi... Ochiq 
boʻlganida ham kitobni uyga olib ketib oʻqib 
boʻlmasdi...

Kutubxonaga oʻquvchilar uchun hamisha 
eshigi ochiq, bolalarni yaxshi koʻradigan, 
oʻquvchining talab va istaklaridan kelib chi-
qib, uning yoshiga, ruhiyatiga mos keladigan 
kitoblarni topib bera oladigan, oʻquvchi “Bu 
qanday kitob”, deb soʻraganida, unga qisqa 
boʻlsa-da, maʼlumot bera oladigan, kitobni 
qizgʻanmaydigan kutubxonachilar kerak!

Bugun qalbni, aqlni, axloqiy mezonlar 
va qadriyatlarni zabt etayotgan  ommaviy 
madaniyat, seriallar, shoular, kompyuter 
oʻyinlari, keraksiz axborotlar, aqidaparastlik 
gʻoyalariga kitobxonlikni targʻib qilish bilan 
qarshi turayotgan kutubxonalarning oʻrni 
va vazifasi har doimgidan muhim boʻlib 
turibdi. Shu bois, kutubxonalarni boyitish, 
zamonaviy texnologiyalar bilan taʼminlash, 
bu maskanlarga yoshlarni koʻproq jalb qi-
lishga oid qarorlar qabul qilinmoqda. 5 ta 

muhim tashabbusning toʻrtinchi yoʻnalishi 
yoshlar maʼnaviyatini yuksaltirish, ular 
oʻrtasida kitobxonlikni keng targʻib qilishga 
yoʻnaltirilgani, Prezidentimizning 2019-yil 
7-iyundagi “Oʻzbekiston Respublikasi aholi-
siga axborot-kutubxona xizmati koʻrsatishni 
yanada takomillashtirish toʻgʻrisida”gi 
qarori, Vazirlar Mahkamasining 2020-yil 
14-dekabrdagi “2020-2025-yillarda kitob-
xonlik madaniyatini rivojlantirish va qoʻllab-
quvvatlash milliy dasturini tasdiqlash 
toʻgʻrisida”gi qarori shular jumlasidan. 

2023-yil 5-iyulda esa Toshkent shahri 
saylovchilari bilan uchrashuvida davlatimiz 
rahbari kelgusi yetti yilgi rejalarga toʻxtalib, 
bunday dedi: “Har yili 100 ta eng yaxshi 
badiiy asar hamda bolalar va oʻsmirlarga 
moʻljallangan 50 ta badiiy kitob yara tish 
uchun ijodiy buyurtma berilib, mualliflarga 
100 million soʻmdan qalam haqi toʻlanadi. 
Bu kitoblar 20 ming nusxadan nashr 
qilinib, maktablar va kutubxonalarga bepul 
beriladi. Bunga har yili 200 milliard soʻm 
yoʻnaltiramiz. Shuningdek, kelgusi yetti 

yilda kutubxonalarning 40 millionga yaqin 
kitob fondi toʻliq raqamlashtiriladi va ular-
ning yagona katalogi yaratiladi. Umuman, 
2030-yilga qadar mamlakatimizdagi bar-
cha kutubxonalar toʻliq taʼmirlanadi. Shu 
maqsadda 500 milliard soʻm ajratamiz”. 

Bundan tashqari, uchrashuvda kutubx-

onalar xodimlari ish haqi kelgusi yetti yilda 
3 karra oshirilishi va maktab kutubxonachi-
larining ish haqi pedagog xodimlar oyligiga 
tenglashtirilishi ham taʼkidlandi.

Bu esa kitobxonlikni rivojlantirish bora-

sidagi saʼy-harakatlar yangi bosqichga 
oʻtayotganidan, yoshlarimizni yuksak qa-

driyatlarga ehtirom ruhida tarbiyalash vazi-
fasini bajarishda davlat, ota-onalar, peda-

goglar va kutubxonachilar birgalikda ezgu 
maqsad yoʻlida harakat qilishida yangi is-

tiqbollar ochilayotganidan darak beradi.
Yaqinda Maktabgacha va maktab taʼlimi 

vazirligi tomonidan tizimdagi 10 mingdan 
ortiq umumtaʼlim maktabi kutubxonachilari 
malakasini, kasbiy bilim va koʻnikmalarini 
oshirish maqsadida yurtimiz boʻylab 
hududlarda ikki bosqichli oʻquv seminarlari 
kaskad usulida tashkil etildi.

Ushbu  seminarlarda kutubxonachi-
larga kataloglar turlari, kitoblarga ishlov 
berish tartibi, kitob fondidan chiqarilayot-
gan kitoblar, jamlama hisobga olish kitobi, 
kitobning indeksi, jurnal va gazetalarni hi-
sobga olish tartibi va shu kabi mavzular 
boʻyicha bilim va koʻnikmalar berildi. Oʻquv 
seminari yakunida esa faol kutubxonachi-
lar, kitob xonlik tanlovlarida gʻolib boʻlgan 
oʻquvchilar diplom va esdalik sovgʻalar bi-
lan taqdirlandi. 

Bular, albatta, imkoniyatlar, yaratilayot-
gan shart-sharoitlar, gʻamxoʻrliklar. Ammo 
yoshlarni kitobga jalb etish faqat daʼvatlar 
bilan yoki kitob sovgʻa qilish bilangina bitib 

qolmaydi. Shuning uchun Respublika bo-

lalar kutubxonasi oʻquvchi-yoshlarni kitob-
xonlikka jalb etishning anʼanaviy va yangi 
usullarini qoʻllamoqda. Oʻquvchi bilan yuz-

ma-yuz va onlayn muloqot, turli tanlovlar, 
shoir-yozuvchilar bilan onlayn uchrashuv-

lar, eng yaxshi kitoblar targʻiboti va taqdi-
motlari kabi vositalardan foydalanish shular 
jumlasidan.

Shu oʻrinda kutubxonamizda tash-

kil qi lingan “Ijodkor bolalar” onlayn va 
oflayn ada biy toʻgaragi faoliyatini alohida 
taʼkidlash lozim. Toʻgarak ochilgandan 
buyon yosh iqtidorlarni kitob mutolaasiga 
jalb etish, badiiy ijod namunalarini muho-

kama qilish, ularga ijod jarayoni va sirlarini 
oʻrgatish maqsadida doimiy mashgʻulotlar 
oʻtkazib kelinadi. Toʻgarakning 700 dan or-
tiq aʼzosi oʻrtasida “Insholar tanlovi”, “Mush-

oira kechasi”, “Yilning eng isteʼdodli yosh 
shoiri”, “Haftaning eng yaxshi kitobsevar 
bilimdoni”, “Eng isteʼdodli kitobxon”, “Asar-
larga taqriz” kabi qator tanlov va viktorina-

lar muntazam oʻtkazib kelinayotgani katta 
samara beryapti. Eng asosiysi, toʻgarak 
aʼzolarini ijodkorlikka daʼvat etish, ijodiy 
ishlarini ragʻbatlantirish ularni kitob muto-

laasiga qiziqtirishda muhim rol oʻynayapti. 
Bugunga kelib, butun dunyoda inson 

ongi va qalbi tarbiyasi masalasiga anʼanaviy 
kutubxonalar bilan birga elektron kutub-
xonalar ham xizmat qilmoqda. Jumladan, 
Respublika bolalar kutubxonasi tomonidan 
bolalarning boʻsh vaqtini mazmunli tashkil 
etish maqsadida jahon va oʻzbek adabiyoti 
durdonalaridan saralangan adabiyotlar-
ning elektron hamda audio shakli Kitob.uz 
platformasi orqali taqdim qilib kelinmoqda. 
Ushbu ilovada 3200 ta elektron hamda 
1052 dan ziyod  audiokitobni bepul tinglash 
mumkin.

Dilnoza HAQBERDIYEVA, 
Respublika bolalar kutubxonasi matbuot kotibi

2023-yil 15-avgust, 161-son

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
Oʻzbekiston Respublikasi 

Vazirlar Mahkamasi

Bosh muharrir: 
Salim DONIYOROV

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-846.
43690 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Shahzod Gʻafforov
Dizayner: Xurshid Abdullayev

